
UKONḒELELA

 Kanzhi ni zwi ḓivhadza uri ni nga vha na ngoho ya u elelwa
hune zwa vha hone. Ri ṱou u vhaḓla kha Mateo, ndima ya

vhu15 yaMateo, ri tshi thoma nga ndimana ya vhu21.
Zwenezwo Yesu a ṱuwa, huno a yela khunzikhunzini

ya Tira na Sidoni.
Huno, vhonani, musadzi wa Kanana o bva kha

phendelashango nthihi, nahone a mu lilela, a tshi
ri, Nkhathutshele, O Murena, iwe murwa wa Davita;
ṅwananyana wanga u khou tambudzwa nga diabolo lu
ṱungufhadzaho.
Fhedzi ho ngo mu fhindula ipfi. Huno vhafunziwa

vhawe vha ḓa huno vha mu humbela, vha ri,Mu ṱuwise;
ngauri u a ri lilela.
Fhedzi a fhindula nahone a ri, a tho ngo rumelwa

fhedzi kha nngu dzo xelaho dza nnḓu ya Isiraele.
Zwenezwo a ḓa huno a mu losha, a ri,Murena, nthuse.
Fhedzi a fhindula huno a ri, A zwo ngo tea u dzhia

tshinkwa tsha vhana, na u tshi posela kha dzimmbwa.
Huno a ri, Ngoho, Murena: naho zwo ralo mmbwa

dzi ḽa…matshakatshaka e a wa kha ṱafula ya mune.
Zwenezwo ha pfi…
Zwenezwo Yesu a fhindula nahone a ri khae, O

musadzi, lutendo lwau ndi luhulu: kha zwi ralo na kha
iwe u ya nga hune wa funa. Huno ṅwananyana wawe o
fhodzwa kha yeneyo awara.

2 Kha ri kotamise zwifhaṱuwo zwashu zwino u itela thabelo.
Ndi a mangala, madekwana a ṋamusi, zwifhaṱuwo zwashu na
mbilu zwo kotama, arali hu tshi ḓo vha na muṅwe hafha ane
a tama u elelwa thabeloni. Naa ni ḓo tou zwi tendela u ḓivhea
musi ni tshi imisela zwanḓa zwaṋu kha Mudzimu, na ri, “Ndi
na ṱhoḓea, Murena, ndi rabela uri U ḓo nthusa.” Murena a ni
fhaṱutshedze.
3 Khotsi ashu wa Ṱaḓulu, musi zwino ri tshi khou sendela
kha Vhuhulwane Hau, nga Dzina ḽa Murena Yesu, ngauri O ri
vhudza, “Arali na humbela Khotsi tshiṅwe tshithu nga Dzina
Ḽanga, tshi ḓo ṋetshedzwa.” Ri ḓa na lutendo lwoṱhe lune ra vha
nalwo, ri tshi tenda uri U ḓo ri fhindula u ya nga ṱhoḓea dzashu,
madekwana a ṋamusi, vhunga vho ralo vhanzhi. Iwe u vhona
zwanḓa zwa vhana Vhau kha tshifhaṱo tshoṱhe hafha, musi vha
tshi imisa zwanḓa zwavho. Huno U woṱhe u a ḓivha zwe zwa
vha zwi fhasi ha mbilu. Ndi rabela uri U ḓo dzi fhindula, Khotsi,

madekwana a ṋamusi. Huno ngavhe lutamo luṅwe na luṅwe lune
vha vha nalwo, lu tshi ṋewa khavho nga ḽino ḓuvha.
4 Ri rabelela avho vha songo tshidzwaho huno vha sa U
ḓivhi sa Mutshidzi wavho. Ri rabela uri vha ḓo U ṱanganedza,
madekwana a ṋamusi, huno vha wana uho u eḓana hoṱhe hune
vha fanela u vha naho nga awara ya lufu.
5 Vhanzhi hafha khamusi vhe vha vha vho no ḓi U ṱanganedza,
huno vha sa athu ḓalaMuyaWau. Ri a rabela, uri vhuno vhusiku,
uri Iwe u shululele khavho vhunzhi ha Muya Mukhethwa, uri
vha kone u vha vhalanda Vhau kha idzi awara dza u vala dza
ḓivhazwakale ya shango.
6 Fhodza vhalwadze vhoṱhe na vha ṱhupheaho, Murena. Iwe u
ḓivha ṱhoḓea yavho.
7 Huno ri rabela uri Vhuhone Hau vhu ḓe vhukati hashu,
madekwana a ṋamusi, nga nḓila ine ra ḓo U limuwa sa Murena
washu o vuwaho. Huno musi tshumelo yo valwa, huno ri ya
mahayani ashu, ngavhe ri tshi kona u amba vhukati hashu, vha
tshi ri vhunga avho vho ḓaho vha tshi bva Emausi iḽo ḓuvha, vha
tshi ri, “Naa mbilu dzashu a dzo ngo swa ngomu hashu, musi A
tshi amba na riṋe nḓilani?” Ngauri vho itwa uri vha U ḓivhe nga
tshiṅwe tshiga tshe Wa ita phanḓa ha u vhambiwa Hau. Huno
nga murahu ha musi Wo no vuwa, Wo vha u Yesu a sa shanduki,
u tshi khou ita zwithu zwi fanaho. Ngavhe ri tshi kha ḓi ṱanziela
nga nḓila i fanaho, madekwana a ṋamusi. Dzinani ḽa Yesu, ri a
rabela. Amen.

Ni nga dzula.
8 Ndo dzhia tshifhinga tshanga tsho fhelelaho madekwe, kha
ṱhoho ya Ri Ḓo Vhona Yesu, huno nga murahu ha u ḓivhadza
lushaka lwa muṱangano na uri zwi ṱanganedzwa hani, kanzhi
Mukomana Borders u ḓo ralo kha vhatsinda vhusiku vhuṅwe
na vhuṅwe. Nda fhedza tshifhinga tshanga tsho fhelelaho, u
ya kha hafu u bva kha awara ya ṱahe, huno a thi takaleli
u fareledza vhathu. Maipfi a si gathi fhedzi, u ḓowela, huno
zwenezwo Maipfi a Murena a amba…Nga tshiṅwe tshifhinga,
A tshi khou amba, zwi amba u fhira zwine muṅwe muthu a nga
amba vhutshiloni hoṱhe, Ipfi ḽithihi fhedzi Khae.
9 Ndi tama u dzhia sa zwe zwa vha zwi zwone, madekwana a
ṋamusi, ḽiṅwalwa ḽi bvaho kha ulwu Luṅwalo ri tshi vhala uri
Mudzimu o ri ṋea hafha sa ṱhaluso. Ngavhe A tshi ri ṋea ḽone.
Ndi ṱoḓou dzhia ipfi ḽithihi:U konḓelela.
10 Ipfi, u ya nga haWebster, kha dziṅwe notsi dze nda dzi ṅwala
hafha, zwi amba “u vha na u konḓelela,” u vha a konḓelelaho,
huno, izwo ndi, kha u ita tshipikwa; “u konḓelela,” huno izwo
ndi u konḓelela.
11 Vhanna vha zwikhathi zwoṱhe, vha re na lutendo kha zwine
vha khou lingedza u zwi swikelela, vho vha vha konḓelelaho. A

hu namuthu ane a nga konḓelela nnḓani hamusi o thoma u ḓivha
zwine a khou lingedza u swikelela. Huno tsha u thoma ni fanela
u ḓivha zwine na khou lingedza u zwi swikelela, huno zwenezwo
ivhani na lutendo lwa uri ni khou yo wana zwine na khou zwi
lingedza. Huno izwo zwi ni ita uri ni fungelele, tshiṅwe tshithu
tshine na ḓivha uri ndi tsha vhukuma.

12 Lutendo lwo tewa nga iyo nḓila. Lutendo a lu ngo tewa kha
nganetshelo huno kha tshiṅwe tshithu tshine, zwo luga, tshine
tsha tou ri, “iya u ite hezwi kana u ite zwiḽa,” ngamaipfi amuṅwe
muthu. Fhedzi lutendo lu dzhia fhethu halwo ha u awela lwa U
Ya Nga Hu Sa Fheli kha Ipfi ḽa Murena, kha Ipfi ḽa Mudzimu,
ḽine ḽa vha Bivhili.

13 Zwino ri tenda uri Bivhili ndi Ipfi ḽi sa kundelwi ḽaMudzimu.
Ri tenda uri Ndi nzumbululo yoṱhe ya Yesu Kristo; a tshi
khou Ḓidzumbulula kha Testamente Ndala, nga vhaporofita;
Mudzimu a tshi khou Ḓiḓivhadza nga kha Murwa Wawe, Kristo
Yesu, huno Khae ho dzula vhuḓalo ha Vhumudzimu, muvhilini.
O vhambiwa nga zwivhi zwashu; a fa, u swiṱwa, a vuwa nga
ḓuvha ḽa vhuraru, a gonya Ṱaḓulu, huno u murahu hafhu nga
Dzina ḽa…Nga tshivhumbeo tsha Muya Mukhethwa, Mudzimu
a tshi khou dzula…Nga tshiṅwe tshifhinga, Mudzimu nṱha
hashu; kha Kristo, Mudzimu u na riṋe; zwino Mudzimu ngomu
hashu. NdiMudzimu a no khou shuma nḓila Yawe ya u vhuyelela
ngomu ha muthu, u luvha, u luvhiwa nga kha muthu, zhendedzi
ḽa Mudzimu. Mudzimu ha iti tshithu nga nnḓa ha muthu a re
zhendedzi Ḽawe, muthusi Wawe.

14 Huno zwino muthu we a vha e na lutendo kha Mudzimu, o
dzulela nga maanḓa kha zwine vha khou lingedza u ita. Huno ri
dzhia munnawamatshimbilele oṱhe a vhutshilo.

15 Sa tsumbo, George Washington, hafha Valley Forge. Nga
murahu ha u rabela vhusiku hoṱhe mahaḓani, nṱha kha khundu
dzawe, o ṋukala nṱha u mona na khundu dzawe, huno mulambo
wo vha wo ḓala gwada ḽa aisi. Fhedzi o fara bono ḽi bvaho ha
Mudzimu, a fara lutendo, lwa uri Mudzimu o vha a tshi khou yo
mu ṋea gundo. Huno na—na mulambo wo vha u na…wo vha
u sa koni u vha na gwada ḽihulu khawo, naho zwo ralo. Kha
tsha vhuvhili tshararu ya mmbi yawe a yo ngo vhuya ya vha na
zwienda milenzheni yavho. Milenzhe yavho yo vha yo putelwa
nga malabi, vho ima kha uho u rothola. Fhedzi naho zwo ralo o
zwi pfambiluni yawe zwauriMudzimu omu ṋea gundo. O rabela
a vuledza. Ḓuvha ḽi no tevhela, ri a zwi ḓivha, gulu tharu dza
fhira nga kha badzhi yawe dzi sa mu kwami. Huno mulambo wo
vha u nga si mu imise, na gulu yo vha i nga si mu thivhele. O vha
a tshi khou konḓelela, ngauri o rabela. Huno o vha e na lutendo
kha zwe a vha a tshi khou ita, kha Uyo we a vha a tshi khou mu
ranga phanḓa, uyo o vha e Mudzimu.

16 A hu na tshi no khou yo imisa munna musi a—a tshi
konḓelela, musi a tshi ḓivha zwine a khou ita, huno a wana
lutendo kha zwine a khou lingedza u zwi swikelela.
17 Iṅwe ya nganea dza kalesa Bivhilini, iṅwe yadzo, yo vha i
Noaxe. Noaxe o vha a si muṅwe munna o fhambanaho. O vha e
munna zwawe, ṱhaṅwe rabulasi.
18 Huno shango ḽo vha ḽi ḽivhi, sa zwine ḽa vha zwone ṋamusi,
ḽo ḓala saintsi na vhanna vhahulwane. Vho tumbuka u bva kha
vharwa vha Kaini. Vharwa vha Sethe vho vha vha vhalisa vha
ḓiṱukufhadzaho, vhorabulasi. Fhedzi vharwa vha—vha Kaini
vho vha vhe vhanna vha vhuṱali, vhafhaṱi, na—na vha thomi
vha zwithu, na vhorasaintsi, vho thanya vhukuma, vhe vha
vhurereli zwa vhukuma. Huno vho vha vhe na tshivhumbeo tsha
vhone vhaṋe tsha u nga vha ofha Mudzimu, fhedzi vho vha vha
tshi khou landula, sa zwine zwa vha zwone ṋamusi, maanḓa a
Mudzimu.
19 Huno Noaxe e munna o lugaho phanḓa ha Mudzimu, ḽiṅwe
ḓuvhaMudzimu a ṱangana naemasimuni huno a amba nae, huno
a mu vhudza uri a fhaṱe gungwa, ngauri O vha a tshi khou ya u
tshinyadza shango nga maḓi.
20 Zwino izwo zwo vha zwi tshi hanedzana na muelo woṱhe
wa tshisaintsi wa iḽo ḓuvha. Ni a vhona, na khathihi yo vha i
songo na. Ho—ho vha hu si na muṋuṋu muyani. Huno Mudzimu
a sheledza ḽifhasi ngamigero, nṱha ha ḽifhasi, nga zwisima. Huno
ho vha hu si namaḓi a no nga eneo, hu si namaḓi lutomboni.
21 Saintsi nga iḽo ḓuvha yo vha i tshi kona lwo engedzeaho. Vho
swikelela zwo engedzeaho tshifhingani itsho u fhira zwine vha—
vha kona u ṱalutshedza ṋamusi. Vho fhaṱa dziphiramidi ngei
Egipita, zwiṱetshu. Vha nga si tsha kona u fhaṱa hezwo hafhu.
Ayo matombo a re nṱha muyani, a ri na tshithu tsha u a vhea ngei
nṱha nao, kana a hu na maanḓa a u a takulela nṱha. Fhedzi nga
iṅwe nḓila vho kona u zwi khunyeledza maḓuvhani a Enokho
na Noaxe, muḓalo u sa athu swika. Huno khamusi vho thuntsha
ṅwedzi, huno vha nga ḓi vha vho vha na vhaendatshikhalani, na
vhaṅwe-vho. A ri ḓivhi.
22 Fhedzi Yesu o ri, “Sa zwe zwa vha zwi zwone maḓuvhani a
Noaxe,” vhutshilotshedza vhuhulwane ho thanyaho vhunga zwe
ha vha vhu zwone tshifhingani itsho, “zwi ḓo ralo kha u ḓa ha
Murwa-muthu.”
23 Huno zwino khamusi vhone, kha ṱhoḓisiso yavho ya saintsi,
vho—vho wana tshiṅwe tshithu henefho tshe vha kona u ita
muvhala unewa ḓo dzulawo ralo u swika ṋamusi, luṅwe lushaka
lwa dai, ine i nga si kuvhuluwe.
24 Huno vho vha vha tshi ngamoṋamuvhili, vha itamami, ane a
nga vhonala a wa mupo nga maanḓa; naho zwo ralo ṋamusi, nga
murahu ha miṅwaha ya zwigidi zwiṋa, vha kha ḓi vhonala vhe
vha mvelo. Ro vha ri sa ḓo kona u ita hezwo arali ro vha ri tshi

tea u ralo. A ri na zwa u ita ngazwo. Ro xedza vhutsila, vhutsila
vhunzhi vhuhulwane he vha vha vhe naho.
25 A hu na u timatima uri vho vha vhe na zwishumiswa zwine
zwa ḓo sumbedza uri ho vha hu si na maḓi muyani. Huno uyu
munna a tshi khou ḓa, o fhambanaho na saintsi, huno a amba
zwauri, “Hu khou yo bvamaḓi khamaṱaḓulu.”
26 Zwino, saintsi yo vha i tshi nga dzhia tshishumiswa huno
ya thuntsha muyani, huno ha pfi, “Sedzani hafha, Noaxe, vhala
itshi tshishumiswa. Zwi ṋea kha barometha hafha, uri kana hu
na maṅwe maḓi nṱha henefho, kana hai, huno a hu naa. Zwino
ni ri zwi nṱha henefho, huno fhedzi ṱhoḓuluso ya tshisaintsi i
sumbedza uri a zwiho afho.”
27 Izwo a zwo ngo imisa Noaxe. O vha a tshi khou konḓelela. O
zwi ḓivha uri Mudzimu o ri, “I khou ya u na,” huno Mudzimu a
kona u bveledza mvula nṱha henefho arali O amba nga u ralo. O
vha a tshi ḓo zwi ita, uri kana ho vha hu na iṅwe henefho kana
hai. Ngauralo o vha a tshi khou konḓelela nga murahu ha musi
o ḓivha Ipfi ḽa Murena.
28 Huno musi muthu a tshi ḓivha Ipfi na lufuno lwa Mudzimu,
ni vha a konḓelelaho. Ni vha a konḓelelaho. A hu londwi zwine
saintsi ya amba, “Zwo luga, vha nga si kone u ita itshi, vha nga
si kone u ita itsho,” inwi ni a tshi ḓivha, naho zwo ralo. No fara
Tshiṅwe tshithu, huno itsho Tshiṅwe tshithu tsho ni fara. Ni
khou tshimbila noṱhe. Inwi, hu na tshiṅwe tshithu nga hazwo,
tshine ni nga si kone u tshi ṱalutshedza. A hu londwi uri zwi
vhonala zwi sa tendisei hani lwa saintsi, naho zwo ralo hu na
Tshiṅwe tshithu khazwo tshi no ni vhudza uri ndi Mudzimu,
huno a hu na tshithu tshine tsha khou yo tshi imisa.
29 Ngauralo ri wanulusa uri Noaxe o isa phanḓa na u fhaṱa
gungwa, zwi si ndavha vhuṱanzi ha saintsi, “zwo vha zwi songo
ralo, huno ho vha hu si na mvula.” Huno o zwi tenda naho zwo
ralo, ngauri o pfa Ipfi ḽa Murena.
30 Huno henefho ndi hune lutendo lwa tewa kha, A RALO MA
AMBAMURENA.
31 Mushe, muṅwe munna muhulwane, o thanyaho we a vuswa,
o bebelwa shangoni u itela huṅwe u swikelela ha Mudzimu.
Huno o lingedza u ṱangana na iyi nyito nga mishumo yawe ya
saintsi. Ri a funzwa na u vhudziwa nga ḓivhazwakale uri o vha e
murangaphanḓa muhulwane wa mmbi, huno nḓila yawe i yoṱhe
ya u ita tshiṅwe tshithu, ho vha hu, u vhulaha. O vha o thanya nga
maanḓa lwe a kona u funza Vhaegipita vho thanyaho, vhuṱali.
Kha vhuṱali hawe hoṱhe na zwoṱhe zwe a ḓivha, naho zwo ralo o
kundelwa, o kundelwa lwa u shonisa, u swikelela zweMudzimu a
vha nazwo muhumbuloni uri a ite. Huno nga u wana u kundelwa
hawe, nga u vhulaha Muegipita na u mu dzumba muṱavhani,
huno a tshi pfa u kaidzwa khamukomanawawe, kanambudziso,

“Naa ni ḓo ri vhulaha vhunga no ita Muegipita?” Kha izwi,
Mushe a gidimela sogani, muporofita a shavhaho.
32 Nga murahu ha miṅwaha ya fuiṋa sogani, ye Mudzimu a
vha a tshi khou mu funzulula kha zwithu zwa shango, u ya
kha muhumbulo wa Mudzimu; a tshi dzhia digirii yoṱhe ya
vhudokotela yawe, na tshiṅwe na tshiṅwe, kule nae, u swika A
tshi kona u shuma mbiluni yawe.
33 Musi O vha e na matheriaḽa nga ha u ḓilugisa, ḽiṅwe ḓuvha
musi a tshi khou lisa dzinngu murahu ha phanga, nḓila ya kale
yo ḓoweleaho, a wana muri u na mulilo.
34 Mushe, e rasaintsi, na khathihi ho ngo zwi swikelela nga
nḓila ya rasaintsi. Arali ni tshi ḓo dzhiela nzhele, arali o vha
e rasaintsi, o vha a tshi ḓo vha o ri, “Zwino ndi khou yo
dzhia maṅwe maṱari kha uyo muri, huno vha vha isa fhasi kha
ḽaburuthari huno vha wanulusa uri o fafadzelwamini, mbuno ya
uri a duge nahone a sa swi.” Arali o vha a tshi ḓo vha o ita izwo,
zwenezwo o vha a sa athu lugela.
35 Fhedzi zwe a ita, o sendela Khatsho huno a bvula zwienda
zwawe, a gwadama nga magona awe huno a thoma u amba
Natsho, ngauri o zwi ḓivha uri Tsho vha tshi tshaa nṱha hamupo.
U bva henefho ha ḓa Ipfi ḽa Murena, ḽi tshi ri, “Ndo pfa u gomela
ha vhathu Vhanga, huno Ndi elelwa Ipfi Ḽanga. Ndi khou u
rumela fhasi uri u vha phuluse.”
36 Zwino nga tshiṅwe tshifhinga, nḓilani ya mushumo,
Mudzimu u vhidza munna Wawe uri a ite zwithu zwine zwa
tou vha tshipengo vhukumakuma kha ṱhalukanyo ya mupo. U
vha itisa uri vha ite tshiṅwe tshithu tshine tshoṱhe tsha tshithu
tshi seisaho. Sa tsumbo, mini-ha arali Mushe o kundelwa, sa
muṱhannga wa miṅwaha ya fuiṋa nga vhukale, munna wa
mmbi; huno khuluṋoni, mulenzhe wawe u khayo, mmbi dzoṱhe
dza Egipita dzi fhasi ha ndango yawe? Huno u kundelwa u ita
hezwo, huno hafha u tsela fhasi kha ḽa Egipita, nga matsheloni
a tevhelaho, nga murahu ha u ṱangana na uyu Muruṅwa
tshiṱakani, a si na tshithu tshanḓani tshawe nga nnḓa ha thanda
yo kombamaho ya kale i bvaho phangani, na mufumakadzi
wawe o dzula kha meila, na Gerisoni kha tshirumbi tshawe, na
ndebvu tshena dzo nembelela u swika khunduni dzawe, khaṅwe.
O vha e na miṅwaha ya fumalo nga vhukale. Ṱhoho yawe i re
na phanḓa i tshi khou penya ḓuvhani, huno lubaḓa tshanḓani
tshawe, maṱo awe a yela lutomboni, na u ṅwethuwa kha milomo
yawe.

Muṅwe a nga ḓi vha o ri, “Mushe, naa u khou yafhi?”
Ha pfi, “Ndi khou tsela fhasi ngei Egipita, u dzhia ndango.”

37 Musi a sa koni u zwi ita na mmbi, naa u khou yo zwi ita hani
nga lubaḓa lwo kombamaho? “Oo, munna, no xedza ṱhalukanyo
yaṋu. Ni—ni nga nnḓa ha ṱhoho yaṋu.”

38 Ho vha hu u govhela ha munna muthihi. Fhedzi tshithu
tshazwo tsho vha tshi tshone, o zwi ita, ngauri ḽo vha ḽi Ipfi
ḽa Murena. Huno Mushe o vha o ḓiimisela, a hu londwi zwe
zwi sa pfeseswiho zwawe zwa vha zwi zwone. Mudzimu o
vha e nae, huno U na ndeme lwo engedzeaho u fhira dzi sa
pfeseswiho dzoṱhe.
39 Arali vhanna na vhasadzi vha tshi nga elekanya fhedzi
izwo madekwana a ṋamusi, uri Ipfi ḽa Murena ndi Ngoho! A
hu na tshiṅwe tshithu-vho. Vhutshilo Vhu Sa Fhei hoṱhe vhu
tshi ṅuṅuna kha Ipfi. “Hu si na Ipfi ḽithihi,” Yesu o ri, “ḽi ḓo
kundelwa.Maṱaḓulu na ḽifhasi zwi ḓo ralo, fhedzi Ḽi nga si ralo.”
40 Mushe a tsela fhasi. Huno o vha a tshi dzulela u konḓelela
musi a tshi posa lubaḓa lwawe fhasi, huno lwa shanduka lwa
vha ṋowa.
41 Zwenezwo a wana vhaedziseli. Avho vha kha ḓi mona-mona
na nḓila ya Mudzimu, muṅwe u lingedza u edzisela tshiṅwe
tshithu. Huno vhaedziseli vha ḓa u ita ṱano ngazwo, vha posela
fhasi miṱambi yavho.
42 Mushe o ḓivha We a amba nae. O ḓivha We a tenda, huno
a nyanyulea uri O vha a tshi kona u vhulunga izwo zwe a Mu
kumedza kha awara. Mushe a ima a tokomelwa. Zwenezwo ṋowa
yaMushe i ḽa ṋowa dza vhadziamanditi.
43 Huno ri a funzwa uri zwenezwo zwithihi zwi ḓo dovholola
hafhu, khamusi hu si nga mukhwa wonoyo muthihi, fhedzi zwi
ḓo dovha hafhu zwa ralo maḓuvhani a u fhedza. “Ngauri vhunga
Yannesi na Yamburesi vho pikisa Mushe, navho vha ḓo hanedza
Ngoho.”
44 Mushe o vha a tshi bva biko, ngauri o vha e na vhukoni,
na A RALO MA AMBA MURENA murahu hazwo, “Ndi ḓo vha
na iwe.”
45 Dafita, o ima phanḓa ha Saulo, ḽiṅwe ḓuvha. Huno a pfa
Goliaḓa a tshi bva nṱha ha muvhundu, muswonḓa muhulwane
we a vha e na minwe ya intshi dza fumiiṋa. Huno pfumo
ḽihulwane tshanḓani tshawe, muelo wa ṋeleṱe ya murungi, hu na
khonadzeo ya uri ndi fithi dza fumbili kana furaru, pfumo ḽihulu
magumoni atsho, kana, ṱhodzi, musinaseṱha. Itanu elekanya uri
ṱhoho ya uyo munna yo vha i tshi ḓo vha yo vha mini, tshi ḓo vha
tshikalo tsha bavu, na gomondolo ḽa intshi mbili nga nṱha haḽo,
na tsimbitseṱha, yo moniswa hoṱhe. Huno o vha a tshi khou ita
khaedu i hanedzanaho nammbi dzaMudzimu! Huno o zwi amba
vhuhoneni ha Dafita.
46 Huno Dafita o vha a muṱuku, munna mutswuku, muthu
muṱuku, khaṅwe wa mahaḓa o hovhamaho. Bivhili yo ri o vha
e “mutswuku,” muthu muṱuku. A songo vhuya a vha na u
pfumbudziwa kha—kha u lwa, nga mapfumo na zwithu. Fhedzi
o vha a tshi khou lisa dzinngu murahu ha phanga, huno ndau ya
dzhena nahone ya wana iṅwe ya ngwana dzawe, huno a i tevhela

nahone a i vhulaha nga gatho. Ri wana uri tshivhingwi tsho ita,
tsho lingedza zwenezwo zwithihi, hunoDafita a tshi kunda.
47 Huno zwenezwo Dafita a ri, “Naa ni ḓo ima na tendela
uyo Mufiḽista a songo rubaho u nyadza mmbi dza Mudzimu a
tshilaho?” O shonisa vhakomana vhawe; musi vha tshi ri ha pfi,
o vha o bva u vhona nndwa. Fhedzi ho vha hu na Tshiṅwe tshithu
khaDafita, tshe a ḓivha uri o vha a tshi fhira mukundi. Ngauralo
a ri, “Arali ni tshi ofha u lwa nae, ndi ḓo ya nda lwa nae.”
48 Saulo, uyu a tshi ḓa kha vhahulwane, Saulo, huno a vheya
tshiṱhavhane tshawe khae, huno tsho vha tshi sa mu eḓani. O
wanulusa uri nguvho yawe ya vhufunzi a yo ngo fanela munna
waMudzimu. Huno tshithu a tsho ngo ita. O vha a sa ḓivhi zwine
a tea u ita. “Izwi, na khathihi a thi athu zwi sumbedza izwi. A
thi ḓivhi tshithu nga ha izwi, Bachelor ya Art, na zwiṅwe-vho.
Bvisani tshithu kha nṋe huno ni ntendele ndi ṱuwe nga nḓila ye
Mudzimu a nṋea thengululo. I ri ndi tshimbile na gatho.”
49 “Mulandu,” vha ri, “ndi swole ḽi bvaho vhuswani hawe, huno
a ni tshithu nga nnḓa ha muswa.”
50 A ri, “Ndi mukhaedu na u fhira khae. Irani ndi ye.” Huno a
hu londwi uri muswonḓa o vhonala e muhulu hani, na uri zwo
vhonala zwi sa pfalesi hani, Dafita o vha a tshi khou konḓelela
uri uyo Mufiḽista a so ngo rubaho o vha a sa khou ya u nyadza
mmbi yaMudzimu a tshilaho we amu imela.
51 Oo, arali ro vha na vho Dafita vhanzhi kha heyi mmbi,
arali ro vha na vhanna vhanzhi vhane vha ḓo ima nahone
vha konḓelela, u konḓelela kha Lutendo lwe lwa vhuya lwa
ṋetshedzwa kha vhakhethwa!
52 Simisoni, muṅwe munna we a konḓelela nga maanḓa. O
bebwa nga mbebo ya Munazaretha.
53 Ene Munazaretha zwi amba “o khethelwaho u itela Ipfi.”
Zwi ḓo vha zwithu zwavhuḓi hani madekwana a ṋamusi arali
Vhakriste vhoṱhe vho vha vha tshi ḓo vha Munazaretha kha
Murena; ho ngo fhandekanyelwa dzindaela, fhedzi kha Ipfi.
Kristo ndi iḽo Ipfi. O fhandekanyelwaho Ipfi!
54 O vha e na mavhudzi a sumbe e a nembelela muṱanani wawe,
e a vha e tshiga tsha uri o khethiwa.
55 Huno ḽiṅwe ḓuvha o ṱanganiwa nae kha—kha mudavhi, hu
si na tshiṅwe tshithu tshanḓani tshawe tsha u lwa ngatsho, nga
Vhafiḽista vha tshigidi. Avho Vhafiḽista vho vha vhe vhanna
vhunga luvhondo lwa musinaseṱha; magomondolo mahulwane a
lemelaho kha ṱhoho dzavho, mafumo mahulwane nṱha phanḓa
havho, na zwipileli, bakiḽa, na zwiṅwe zwinzhi, ngomu, u ponya
gulu; khonadzeo gomondolo ḽi nntshi nga vhuhulwane, kha
ṱhoho dzavho.
56 Simisoni o vha a si na tshithu, fhedzi o vha a tshi kha ḓi kona
u pfa uri pfulufhedziso ye Mudzimu a mu ita yo vha i tshi kha

ḓi vha yo nembelela kha ṱhoho yawe. O vha a tshi kha ḓi pfa
nḓodzo, nga maṅwe maipfi. O zwi ḓivha uri Mudzimu o vha a
nae, ngauri o pfa idzo ḓiredze dzo nembelela u mona na mahaḓa
awe. A gavha zwe zwa vha zwi kha yawe…a kona u wana, huno
ho vha hu rambo ḽameila. Huno a ima na izwo tshanḓani tshawe,
nahone a vha na u konḓelela uri zwi nga si vhe rambo kana
tshanḓa tshawe ene muṋe, fhedzi hu ḓo vha maanḓa a Murena.
Huno maanḓa a Murena o ḓa khae, huno a rwa, nga iḽo shambo
ḽa luṱaha, Vhafilista vha tshigidi.
57 Naa o zwi ita hani? Iḽo ḽa kale, ḽi konḓaho, ḽo omaho nga soga,
rambo ḽa luṱaha, na ni tshi ḓo ḽi rwisa na tombo, ḽo vha ḽi tshi ḓo
vha zwipiḓa; huno kha gondolo ḽe ḽa vha ḽi kha avho Vhafilista,
ḽe ḽa nembelela fhasi, huno maṱari mahulu o nambatela kha
matungo vhunga a tshi ya kha mahaḓa, vhudenya ha intshi, na
musinaseṱha. O ima na heḽi rambo nahone a rwa vha tshigidi.
Lwo ri, “Muya wa Murena wo ḓa khae.” O vha a tshi dzulela u
futelela.
58 Ḽiṅwe ḓuvha, ndau ya gidimela nnḓa ngamurahu hawe huno
o vha a si na tshithu tshanḓani tshawe. Fhedzi Muya wa Murena
wo ḓa khae, mavhudzi awe o vha a tshi kha ḓi vha o nembelela
kha shaḓa ḽawe, a kherula ndau nga zwanḓa zwawe. O vha a
tshi dzulela u konḓelela, ngauri o zwi ḓivha uri pfulufhedziso ya
Mudzimu yo vha i nae. O vha a tshi kona u swikelela tshiṅwe
na tshiṅwe, ngauri pfulufhedziso ya Mudzimu yo vha i nae, u
phulusa.
59 Yohane o vha e na ngoho nga maanḓa! Yohane Mulovhedzi,
musi a tshi bebiwa, o zwi ḓivha uri u tea u vha ene, nga murahu
hamusi o no aluwa lwo eḓanaho u pfesesa, e namiṅwaha i ṱoḓaho
u swika ya ṱahe. Khotsi awe vho vha vhe tshifhe. Kanzhi vha
tevhela lutsinga lwa khotsi. Fhedzi ho ngo tsela fhasi zwikoloni
na dziseminari, ngauri o ḓivha uri mushumo wawe wo vha u wa
ndeme nga maanḓa. O vha a tshi khou yo ḓivhadza Mesia. Ri a
zwi ḓivha uri Muruṅwa o amba nga u ralo.
60 O zwi ḓivha uri o imelwa kha Luṅwalo, “Ipfi ḽa muṅwe a
no khou huwelela sogani, ‘Lugisani nḓila ya Murena!’” O ḓivha
na uri Maleaxi, miṅwaha ya maḓana maṋa phanḓa ha izwo, yo
ri, “Vhonani, Ndi ruma muḓinḓa Wanga phanḓa ha tshifhaṱuwo
Tshanga.” Nga murahu ha u vha sogani, he, a wana tshikolo
tshawe tshi bvaho ha Mudzimu, hu si kha iṅwe seminari ya
thioḽodzhi sa khotsi awe vha tshi bva khayo.
61 Fhedzi o vha e na mushumo wa ndeme. O ḓo tea u ḓivhadza
Mesia, huno o ḓo tea u ḓivha uri ndi lushaka-ḓe lwa tshiga lune
lwa ḓo vha lu tshi khou tevhela Mesia. Zwenezwo a dzhiela
nzhele, ḽiṅwe ḓuvha, o vha o ima, a tshi khou rerela vhathu, a
ri, “Hu na Muṅwe o imaho vhukati haṋu zwino, Ane na sa mu
ḓivhe, zwienda Zwawe a tho ngo fanelwa nga u zwi vhofholola,
U ḓo ni lovhedza nga Muya Mukhethwa na Mulilo.” O vha e

na ngoho ya vhuimo hawe, o vha e na vhuṱanzi nga maanḓa ha
mushumo wawe, u swika a tshi ri, “O ima hafha huṅwe fhethu
zwino, vhukati haṋu!” O vha a sa ofhi u zwi amba tshifhaṱuwoni
tsha Vhafarisei na Vhasadukei, na—na maswole, na zwiṅwe zwo
engedzeaho zwe zwa vha zwi zwone. Vhaṅwe vhavho vho Mu
ṱoḓa lwa miṅwaha ya zwigidi, fhedzi a ri, “O ima vhukati haṋu.”
A hu na we a vha a tshi nga zwi dzhiya khae. O vha a tshi
konḓelela. O vha a tshi konḓelela kha zwoṱhe. Ee.
62 Uyu musadzi muṱuku wa Mugerika, a hu na u timatima,
o no pfa nga Hae, o pfa nga ha Yesu, mvuseledzo khulwane.
Muporofita muṱuku a tshi khou ḓa ngei Gaḽiḽea, a bvaho
Nazaretha, huno o vha a tshi khou sumbedza zwiga zwihulwane
na zwimangadzo. O vha o no pfa nga ha Ene, huno, “lutendo lu
ḓa nga u pfa.” Uyu musadzi wa Sirofenike, e Mugerika. Lutendo
lu wana zwiko zwine vhaṅwe vha sa zwi vhone. Musi o pfa, a
tenda. A nga ḓi vha o pfa mudzulatsini wa musidzana a tshi
fhodza nga hamapele, zwe ṅwana a vha e nazwo, huno vha nga ḓi
vha vho pfa nga ha itshi tshifakhole tshi tshi fhodzwa. Ngauralo
ṅwananyana wawe o vha a na ṱhoḓea ya phodzo, huno o pfa uri
Yesu a nga zwi ita.
63 Ngauri, O vha e Ipfi ḽa Mudzimu ḽo itwaho ṋama! Yohane
Mukhethwa 1, “U rangani ho vha hu na Ipfi, huno Ipfi o vha e
na Mudzimu, huno Ipfi o vha e Mudzimu. Huno Ipfi a itwa ṋama
nahone a dzula vhukati hashu. A sa shanduki mulovha, ṋamusi,
na lini na lini!” O vha e henefho u dzumbulula pfulufhedziso dza
Mudzimu dza ḓuvha Ḽawe.
64 U fhano madekwana a ṋamusi u khwaṱhisedza na u
dzumbulula pfulufhedziso iṅwe na iṅwe ye Mudzimu a i itela
tshino tshikhathi. U fhano uri a zwi ite. O vha e hone maḓuvhani
a vhaporofita. O vha e kha Mushe, O vha e kha Dafita, O
vha e kha Eḽiya, O vha e kha vhaṅwe vhoṱhe, u dzumbulula
pfulufhedziso ya Mudzimu ya itsho tshikhathi. Mudzimu o
kovhela tshikhathi tshiṅwe na tshiṅwe Ipfi Ḽawe, hunoA rumela
muporofita, huno Ipfi ḽa ya kha muporofita nahone ḽa zwi
bvisela khagala, huno izwo ndi zwone kokotolo zwe A ita kha
zwikhathi zwoṱhe. Huno Ene ndi Mudzimu, huno ha shanduki.
Yesu Kristo ndi uyo Muporofita madekwana a ṋamusi o imaho
vhukati hashu. Ndi ene Muṅwe hafha nga tshivhumbeo tsha
Muya Mukhethwa, A no ḓivha tshiṅwe na tshiṅwe, huno a kona
u dzumbulula tshiṅwe na tshiṅwe tshine A tama u tshi ita.
65 O tenda hezwi, hu si na ndavha uri vhathu a vho ngo zwi
tenda u gumafhi.
66 Lutendo lu wana tshiko tshine vhaṅwe vhathu vha sa ḓivhe
tshithu nga hatsho. Musi munna e na lutendo kha Mudzimu,
u na tshiṅwe tshithu tshine a nga si kone u tshi ṱalutshedza.
Ndi tshiṅwe tshithu tshine o tshi farelela. A nga si kone u tshi
sukumedza, kana a tshi sudzulusa, kana a tshi kokodza. Tshi a

Mu dzhia. Iyo ndi nḓila ine lutendo lwa vha ngayo, musi muthu
zwa vhukuma a na lutendo kha Mudzimu, lu wana itsho tshiko
tshine vhaṅwe vha sa tshi vhone.
67 Ipfi Ḽawe ndi banga. Bivhili yo amba nga u ralo. Ni ṱoḓa
mbambedzo ya izwo, ndi—ndi Vhahevheru 4:12, vhunga ndi na
luṅwalo lwo ṅwaliwa fhasi. Bivhili yo ri, “Ipfi ḽa Mudzimu ḽi
na vhuhali u fhira banga ḽa mutsheahoṱhe.” Iḽi banga ḽi tea
u farwa nga tshanḓa tsha lutendo. Tshanḓa tsha theolodzhi
tshi nga si zwi ite. Zwi tea u dzhia tshanḓa tsha lutendo,
lwo pfumbudzwaho kha zwithu zwa tshimuya, lu no ḓivha
Mudzimu.
68 Hafhu, zwi nga ḓi ralo, vhunga ndi tshi nga amba izwi. Naa
ni tenda hani uri Yesu o sedza vhathetshelesi huno a vhona
mihumbulo yavho? Ngauri O vha e Ipfi. Kha ri topole zwiṅwe
zwoṱhe zwa Ipfi hafha, “U tshea u fhira banga ḽa mutshea hoṱhe,
Muṱalukanyi wa mihumbulo na zwine mbilu ya fhima.” O vha
e Ipfi. Itsho ndi tshone tsho itisaho uri A kone u ṱalukanya
mihumbulo ye ya vha i mbiluni dzavho.
69 Madekwe, vhunga ro dzhia, “sa zwe zwa vha zwi zwone
maḓuvhani a Sodoma,” zwo sumbedza uri uyo Munna o ima
henefho, a tshi khou ḽa ṋama ya ṋamana, a tshi khou nwa mafhi
a bvaho kha kholomo, a tshi khou ḽa boḓoro na tshinnkwa; o ima
henefho a tshi khou ḽa, na zwiambaro zwi no nga inwi na nṋe,
muṱana Wawe wo furalela dennde, huno a vhona zwe Sarah a
vha a tshi khou elekanya nga hazwo denndeni. A zwi mangadzi
Abrahamu o Mu vhidza Elohim, “Uyo o eḓanaho tshoṱhe, Ene a
tshilaho e eṱhe,” Elohim.
70 Yesu o ri, “Sa zwe zwa vha zwi zwone maḓuvhani a
Sodoma, zwi ḓo ralo kha u vhuya ha Murwa wa muthu.”
Zwi ḓo vha zwithu zwithihi. “Maḓuvhani,” no dzhiela nzhele,
“ngei Sodoma”? Yo ri kha Luka 17:15, ḽo amba zwauri, “Musi
maḓuvha a Sodoma, zwi ḓo ralo kha u ḓa haMurwa-muthu,musi
Murwa muthu a tshi dzumbululwa.” Maḓuvhani ane Murwa-
muthu a dzumbululwa vhunga zwe A vha e zwone ngei Sodoma,
zwenezwo zwithihi zwi ḓo itea.
71 Ri wana uri mulilo wo lugela, tshaka dzo luga, vhaevangeli
vho ya fhethu havho, tshifhiwa tshiṅwe na tshiṅwe tshi dzula
nga oda. A zwi mangadzi ri tshi tea u u farelela! A zwi
mangadzi ri tshi teya u konḓelela! Ri na u swikelela haMudzimu,
izwo ndi, vhidzela nnḓa Muselwa wa Yesu Kristo a bvaho kha
dinomineisheni dzoṱhe, a tshi bva kha vhathu vhoṱhe, vhathu vho
khethwaho vha Mudzimu.
72 Uyu Mugerika o vha o pfa haya maipfi. A a tenda. O vha a
na zwithivheli zwinzhi, fhedzi lutendo lwawe a lu ngo vha na
tshithihi. Lutendo a lu ḓivhi tshikhakhisi. Lutendo lwawe lwo
vha lu si na tshikhakhisi. O vha e natsho, fhedzi lutendo lwawe
lwo vha lu si na. Ni nga vha na tshikhakhisi, fhedzi, arali ni na



12 IPFI ḼO AMBIWAHO

lutendo, a lu ḓivhi u kundwa. Ndi phosithivi. Kha ri sedze kha
zwiṅwe zwithivheli zwawe, lwa tshikhalanyana.
73 Vhaṅwe vhavho vha nga ḓi vha vho ri, “Elelwani, ni
wa lushaka lwo fhambanaho. Ni Mugerika, Musorefinika nga
lushaka. U Muyuda.” Nga maṅwe maipfi, ṋamusi ni ḓo ri,
“Dinomineisheni yaṋu a i na mvuseledzo.” A zwi iti phambano,
dinomineisheni yaṋu, uri kana ndi yone kana hai. Uyo musadzi
ho ngo londa uri yo vha i ifhio dinomineisheni. O vha e muthu we
a sikwa ngaMudzimu, huno o vha e na ṱhoḓea, nahone o vha e na
lutendo huno o vha a tshi khou yo lu wana. Kana dinomineisheni
yawe yo vha i tshi khou shumisana kana hai, a yo ngo mu ita
phambano. O thoma.
74 A nga ḓi vha o vha e na muṅwe musasaladzi ane a nga ḓi
vha o ṱangana nae nḓilani, huno ha pfi, “Mulandu, maḓuvha
a maḓembe o fhira. A ri tshe na maḓembe na khathihi.” Uyo
o vha a tshi ḓo vha o vha Muyuda, nga murahu ha musi o no
dzhena, ene kha iḽi shango he Yesu a vha e hone, u buḓekanya
ngomu Gaḽiḽea. “Maḓuvha a maḓembe o fhira. A hu na tshithu
tsho raloho.” O vha a tshi kha ḓi konḓelela. O vha a tshi kha ḓi
konḓelela. Tshithivheli tsha dinomineisheni a tsho ngomu imisa,
na muthihi wavho we a tenda uri maḓuvha a maḓembe o fhira. O
ḓivha zwo fhambanaho. Tshithu tsha u thoma, o vha e na tshiṅwe
tshithu ngomu hawe, tshe tsha mu vhudza uri u ḓo wana zwe a
humbela zwone.
75 Oo, vhathu, madekwana a ṋamusi, arali ni tshi nga fara
fhedzi izwo mbiluni yaṋu, uri Mudzimu u fhano u ni ṋea lutamo
lwa mbilu yaṋu! Arali ni tshi ḓo ṱangana na nyimele Dzawe, a
hu na tshine tshi nga ima.
76 Hu nga vha ho vha na tshigwada tsha vhasadzi tshe tsha ḓa
khae, huno tsha ri, “Lavhelesa, Khaladzi Lydia,” kana zwezwo
zwine dzina ḽawe ḽi nga vha ḽo vha zwone, “naa ni a pfesesa
uri munna waṋu u ḓo ni ṱutshela arali na ita izwi?” A hu na u
timatima uri o funa munna wawe, fhedzi ho ngo kona u sema
kana a fhaṱutshedza Uyo we a vha e khae. Tshiṅwe tshithu tsho
vha tshi khou amba, ṅwananyana wawe o vha a tshi khou fa nga
tshifakhole huno o ḓo tea u ya kha Yesu, huno, musi a tshi swika
henefho, tshiṅwe tshithu tsho vha tshi tshi khou ya u itea, munna
kana hu si na munna.
77 Vhaṅwe vhavho vha nga ḓi vha vho ri, “Zwo luga, naa ni
khou yo itani nga uyu ṅwana a ṱhupheaho arali a tshi kundelwa?”
Fhedzi o zwi ḓivha uri a zwi khou yo kundelwa. Tshiṅwe tshithu
tsho vha tshi khae, tshe tsha mu vhudza uri tshi nga si kundelwe.
Arali O vhuya a vha Mudzimu, U kha ḓi vha Mudzimu. Zwi nga
si kundelwe. Ngauralo-ha, o vha a tshi kha ḓi vha o konḓelela.
78 Zwenezwo vhaṅwe vhavho vha nga ḓi vha vho ri,
“Tshigwada tshine na wela khatsho, kha tshitshavha, tshi ḓo
ni sea.” U sea kana u sa sea, a zwi ngo ita phambano khae.

Tshiṅwe tshithu tsho vha tshi nga ngomu hawe! O vha a tshi kha
ḓi konḓelela.
79 Vhaṅwe vhavho vha nga ḓi vha vho ri, “U ḓo bviswa
tshivhidzoni tshau.” U bviselwa nnḓa na u sa bviselwa nnḓa, o
vha e nḓilani yawe, tshiṅwe tshithu tshi tshi mu kokodzela kha
Yesu! Ho vha hu si na tshithu tshe tsha vha tshi tshi khou yo ima
nḓilani yawe, hu si na zwithithisi. O vha a a tshi konḓelela. A hu
na tshe tsha ima nḓilani yawe.

Mafhedziseloni a swika he A vha e hone.
80 Vhathu vhanzhi vha elekanya, “Ngauri ni wana hune A vha
hone, zwo fhela.” Izwo zwo khakheya. A nga ḓa hafha kha
tshino tshifhaṱo madekwana a ṋamusi huno a Ḓisumbedza uri
u ya tshila, nga murahu ha miṅwaha ya zwigidi zwivhili, nga
zwithu zwe A fulufhedzisa u ita nga ḽino ḓuvha. O ita madekwe.
U ita vhusiku vhuṅwe na vhuṅwe. U ita huṅwe na huṅwe. U
sumbedza uri U kha ḓi tshila. Huno ni nga vha Vhuhoneni Hawe,
fhedzi izwo a si zwone. Hai, muṋe wanga. Tshiṅwe tshifhinga ni
ṱangana nga nḓila i konḓaho musi ni tshi ḓa ngomu Vhuhoneni
Hawe. O ita.
81 Musi a tshi swika, zwenezwo Yesu a ri, O vha “a songo
ruṅwa” kha lushaka lwawe. Onoyo Muthihi we a ḓa a tshi tenda
khae, o mu furalela. Iyi ndi ngudo. Onoyo we a…O fhira nga
kha hedzi khoro dzoṱhe, dzamaṱungu na u nyamiswa, na tshiṅwe
na tshiṅwe, u swika henefho, nga Tshiṅwe tshithu tshi tshi khou
raha-raha ngomu hawe, tshi tshi mu vhudza uri a ṱuwe; musi
a tshi swika Khae, O mu ṱanutshela, tshoṱhe. Huno nga nnḓa
ha hezwo, O ri lushaka lwawe lwo vha lu si tshithu nga nnḓa
ha tshivhalonyana tsha dzimmbwa. “A zwo ngo tea uri Nṋe ndi
dzhie vhurotho ha vhana huno nda vhu kanzwa dzimmbwa.”
82 Mini-ha arali O vha a tshi ḓo vha o vhidza vhone—vhone
Vhapentekostaḽa, “dzimmbwa”? Nṋenṋe, a thi ḓivhi zwe zwa
vha zwi tshi ḓo vha zwo bvelela. Mini-ha arali O vha a tshi
ḓo vha o ri, “Mmbwa dza Meṱhodisi, mmbwa dza Baphuthisi”?
Muhumbulo wanga, u humela murahu huno u vhudza mufunzi
uri o vha a tshi amba zwone mathina, ho vha hu si na tshithu
kha uyu Muthu. Fhedzi arali no fara, huno tshiṅwe tshithu tsho
ni fara, tshi khou yo vha tsho fhambanaho.
83 “A tho ngo rumelwa kha vhoinwi lushaka lwa dzimmbwa.
Hu si u ṱangana na Nṋe u dzhia tshinnkwa tsha vhana huno
nda ni ṋea tshone. A tho ngo rumelwa kha inwi. Mvuseledzo
yaṋu a si yone, khamphani yaṋu a i khou tikedza izwi, huno
nṋe a tho ngo ruṅwa kha inwi. Huno a zwo ngo tea uri Nṋe ndi
dzhie tshifhinga Tshanga kha inwi, musi ni si tshithu nga nnḓa
ha dzimmbwa. Huno ndi ngani ndo vha ndi tshi tea u fhedza
tshifhinga Tshanga kha inwi?” Ndi u shoniswa-ḓe he ha vha hu
tshi ḓo vha ho ya kha musadzi we a vha a si na lutendo, izwo zwo

vha zwi songo khwaṱhiswa!Oo, arali tshivhidzo tsho vha tshi tshi
nga tou vhona izwo fhedzi! Fhedzi naho zwo ralo a farelela.
84 O vha si—si tshimelwa tsha u endiwa tshe tsha tea u
ṱhogomeliwa, luṅwe lwa ulwu lushaka lune na tea u lu fafadzela
hoṱhe, ni a ḓivha, huno na bvisa zwitzhili khatsho. Tshimela
tshavhuḓi tsho takalaho, a ni tei u tshi fafadzela. Tshimela
tshavhuḓi tsho takalaho, tshivhungu tshi nga si swike khatsho,
tsho ḓala mutakalo.
85 Huno lutendo lwavhuḓi lwo bebwaho hafhu kha Mudzimu,
lutendo lwa vhukumakuma lwa Muya Mukhethwa, a hu na
tshithu tshi no khou yo lu furalela. Tshi nga si zwi ite. Ndi
u konḓelela. Tshi khou ya kha tshipikwa tshe Mudzimu a tshi
fulufhedzisa u tshi ita. A hu na tshithu tshine tsha khou ya u
tshi landula. Zwi khou itea naho zwo ralo. Ee, ḽo vha ḽi si ḽo
enndiwaho.
86 Ṋamusi, tshiṅwe na tshiṅwe tshine ra vha natsho ndi tsho
enndiwaho. Ni amba nga ha ḽivhele ḽo haibiridiwaho, ndi ḽi
vhona nnḓa kha zwiga ngeno nnḓa. A si zwavhuḓi. Ndi vhathu
vha no khou vhulaha. Sedzani Reader’s Digest, yo ri, “Arali
vhasadzi vha tshi bvela phanḓa na u ḽi ḽa, hu khou ya u itea
mini, a vha tsha ḓo vha na vhushie havho, nga miṅwaha ya
fumbili u bva zwino. A vha nga koni u beba vhana vhavho.” Zwi
khou zwi kwashekanya, u swika pfuko i tshi fara. Oo, tshiṅwe
na tshiṅwe, tshithu tshoṱhe tsho ḽiwa nga tshivhungu. Izwo zwa
vhukuma zwi khokhonya nga ha zwa saintsi, kha u bvelela ha
zwithu, nnḓa.
87 Yesu o ri, Mudzimu o amba, u rangani, “I ri ni mbeu iṅwe na
iṅwe i bveledze zwa lushaka lwayo.” Ni dzhia thoro yo endiwaho,
na i enda, huno na i ṱavha; ṱavhani iyo mbeu nthihi ṅwakani, a
ni wani tshithu. Ni na thoro i vhonalaho i khwine, fhedzi a ni na
tshithu. Vho ennda tshiṅwe na tshiṅwe, shangoni.
88 Inwi ni dzhia meila; huno, kana na dzhia yone—yone badzhi
huno na i vanganya na mangwende, ni na meila, fhedzi iyo meila
i nga si kone u ennda yone iṋe murahu. Ndi tshone tshithu
tsha vhutsilusa kha ḽifhasi. Ndo dzi reila, vhutshilo hanga hoṱhe
hafha, ni ḓo…i ḓo lindela u swika nga miniti wa u fhedza wa u
fa, uri i ni rahe. A i ḓivhi tshithu. Ni nga si i funze tshithu.
89 Ni amba nao, u tou nga vhunzhi ha vho no sokou vhidzwa
Vhakriste na nḓevhe dzo bvela nnḓa, “Haw? Haw?” A vha
vhuyi…Bray, huno a vha ḓivhi zwine vha khou amba nga
hazwo. “Maḓuvha a maḓembe o fhira. A hu na tshithu tsho
raloho tshi no nga phodzo.” Fhedzi ni dzhia wavhuḓi…Ha ḓivhi
hune a bva hone. Ha ḓivhi uri baba ndi nnyi kanamma.
90 Fhedzi ya vhukuma bere yo bebiwaho ine ya ḓivha uri baba
ndi nnyi, na mme ndi nnyi, ndi nnyi makhulu, makhulu-kuku,
kuku-kuku-kuku-kuku-, nḓila yoṱhe murahu. U a ḓivha hune a
bva hone.

91 Na Mukriste o bebwaho hafhu zwa vhukuma u a ḓivha hune
a bva hone. Vhubvo hawe ho vha hu si na John Wesley, Luther,
kana muṅwe muthu-vho. Ho thoma nga Ḓuvha ḽa Pentekoste,
musi Mudzimu Ene muṋe o ḓa vhukati ha vhathu Vhawe. Huno
ndi Ipfi ḽi vhonadzwaho. Ni nga mu vhudza Ipfi, huno u ḓo ri,
“Amen!”
92 Muṅwe u ri, “A thi ḓivhi nga ha Izwo.” Ni a vhona iyo
donngana, yo endiwaho? Ni a vhona, a i ḓivhi hune ya khou
ya hone, ha ḓivhi hune a bva hone. I kha tshivhumbeo tshi
shushaho.
93 Uyomusadzi o vha a si ulwo lushaka. O vha e si tshimela tsho
endiwaho. O vha o fara tshiṅwe tshithu. No vha ni sa tei u mu
ṋusa na u mu fafadzela, na ri, “Zwino, mufunwa, ndi a humbela,
zwino irani ndi ni luvheledze. Ni tea u tsela fhasi.” Hai, muṋe
wanga. A hu na muthu. Tshiṅwe na tshiṅwe tshi khou lingedza
u mu thithisa.
94 Mukriste wa vhukuma u lwela vhuimo hawe. U tea u ima e
eṱhe, ene na Mudzimu, huno u lwa tshipiḓa tshiṅwe na tshiṅwe
tshamavu, ngauralo a ni tei u vha ṋusa umona.
95 Iyo ndi yone thaidzo kha tshivhidzo tsha Pentekoste ṋamusi,
ri na vhushie ha Pentekoste vhu no khou tou shashiwa huno
ha fafadzelwa nga itshi na itsho, na tshiṅwe, u swika tshi tshi
dzhen kha tshigwda tsha u endiwa. Zwine ra ṱoḓa ṋamusi ndi u
kulumaga nnḓu, u bva kha phuḽuphithi u ya fhasi kha mulindi
wa kereke, na u thomolosa hafhu, huno na wana luṅwe lutendo
lwa vhukuma lwo bebiwa kha vhathu. Ee.
96 Hai, o vha e si muvango, vhunga zwi no sokou vhidzwa
tshiliṅwa tsha vhatendi ṋamusi. Naa o ita mini? O ṱanganedza
uri O vha e kha ngoho, Ipfi.
97 Huno lutendo tshifhinga tshoṱhe lu dzulela u tenda uri Ipfi
ḽo luga. Amen. Arali lutendo lwaṋu lu sa khwaṱhisedzi Ipfi
ḽiṅwe na ḽiṅwe ḽa Mudzimu, nga amen, hu na tshiṅwe tshithu
tsho khakheaho kha tshenzhemo yaṋu. Bivhili yo ri, “Ndi a sa
shanduki mulovha, ṋamusi, na lini na lini.” Arali i sa ambi amen
kha izwo, zwenezwo hu na tshiṅwe tshithu tsho khakheaho.
Yesu o ri, “Mishumo ine Nda ita na inwi ni ḓo ita-vho.” Arali
i sa ambi amen kha izwo, zwenezwo hu na tshiṅwe tshithu
tsho khakheaho. Arali i sa khwaṱhisedzi pfulufhedziso iṅwe na
iṅwe ya Ipfi ḽa Mudzimu, nga amen, hu na tshiṅwe tshithu tsho
khakheaho.
98 O tenda uri o vha A tshi amba zwone. O tenda uri o
vha a si tshithu fhedzi mmbwa. Fhedzi o vha a tshi ṱoḓa
matshakatshaka.
99 A ri nga vhi riṋe. Oo, hai. Ri tea u vhewa tshidzuloni, huno,
“Arali vha sa nthusa vhusiku ha u thoma, a thi nga ḓo humela
murahu vhusiku vhu tevhelaho.”

100 Zwino, ni a vhona, oo, o vha e phambano-ḓe. Vheanimurahu,
huno ni humisele murahu, ni bvisele nnḓa, vheani nnḓa, tshiṅwe
na tshiṅwe tshe tsha vha, o vha o ḓi vhudza. O vha a tshi
konḓelela, konḓelela. Tshiṅwe tshithu ngomu hawe, tsho mu
vhudza uri u khou ya u tshi wana hu si na ndavha uri o lindela
lwa tshifhinga tshingafhani, zwe a ḓo tea u fhira khazwo. O
vha a tshi ḓo zwi wana naho zwo ralo. O vha a tshi ṱoḓa
matshakatshaka. O vha a sa ṱoḓi zwiḽiwa zwoṱhe. A ri, “Mmbwa
dzi ḽa matshakatshaka fhasi ha ṱafula ḽa muṋe.”
101 Iyo ndi nḓila ya u zwi ita. Ni songo dzhia tshidzulo tsha nṱha;
dzhiani tshidzulo tsha nga murahu. Ni songo ita…Itonu vha
muthu muṱuku. Nḓila ya u ya nṱha i fhasi, tshifhinga tshoṱhe.
“Uyo ane a ḓiṱukufhadza u ḓo huliswa. Uyo ane a ḓihudza u ḓo
ṱukufhadzwa.”Nḓila ya u ya nṱha i fhasi, tshifhinga tshoṱhe.
102 Elelwani, o vha a sa athu u vhonamaḓembe. O vha aWannḓa,
fhedzi o vha a na lutendo.
103 O vha e tshiṅwe tshithu tshi no nga phombwe, Rahaba. A
ri kha ṱholi…Ho ngo ri, “Lindelani u swika ndi tshi vhona uri
Yoshua o gama hanimavhudzi awe.Mini, naa vhahulwane vhaṋu
vhoṱhe vha vhonala hani? Kana ndi lushaka-ḓe lwa mabanga
lune vha shumisa? Naa ndi zwishumiswa-ḓe zwine vha vha
nazwo? Naa ndi lushaka-ḓe lwa nndwa?” A ri, “Ndo no pfa uri
Mudzimu u na inwi. Izwo ndi zwavhuḓi lwo eḓanaho kha nṋe.
Ndi ṱoḓa khathutshelo.” O tenda.

“Lutendo lu ḓa nga u pfa, na u pfa Ipfi ḽaMudzimu.”
104 Lavhelesani, “Nga u amba hezwi, ngau amba hezwi,” Yesu o
ri, ngauri o vha a tshi konḓelela, huno a tshi ḓa.
105 Zwino, tsha u thoma, o Mu vhidza, “Murwa wa Dafita.”
Zwino arali…O vha a na, sa Wannḓa, o vha a si na mbilo Khae
sa Murwa wa Dafita. Fhedzi musi a tshi ri, “Murena,” O vha e
Murenawawe, fhedzi hu siMurwawaDafita, khazwo.
106 O vha e na pfanelo ya u ya kha tshifhiwa tsha Mudzimu.
Huno iyo ndi yone nḓila i yoṱhe ya u vhuya na ṱanganedza
tshiṅwe tshithu, ndi u ḓa ha nḓila yone. O vha a Wannḓa wa u
thoma we maḓembe a vhuya a itwa. Lutendo lu ṱanganedza uri
Ipfi ḽo luga, lu a ḓiṱukufhadza na u dzika. Huno zwi a fana na
ṋamusi, lu ḓo funa u dzhia tshipiḓa tshiṅwe na tshiṅwe, huṅwe
fhethu, “nga u tou ralo ndi swika henefho.”
107 Naa no no vhuya na dzhiela nzhele Mariṱa, kha Vhuhone ha
Yesu, ho vha hu u konḓelela? Mariṱa, musi a tshi bva, naho o
vha e na mukomana we a Mu funa, naho o vula nnḓu yawe huno
a ṱutshela tshivhidzo, na zwiṅwe zwinzhi, huno Ḽazaro huno O
vha a dzikhonani; huno Ḽazaro o vha o fa, kha vhiḓa, huno o vha
a henefho lwa maḓuvha maṋa, o no thoma u sina. Ningo yo wela
ngomu, ṋama i tshi bva khamarambo awe. O vha o fa.

108 Ndo vha ndi tshi khou amba na musadzi a re wa luṅwe
lutendo ane a sa tende zwauri O vha a tshi fhira muporofita
fhedzi kana munna wavhuḓi.
109 Ndi ḓo tenda uri O vha e muporofita. Fhedzi, O vha a tshi
fhira muporofita, O vha e Mudzimu wa vhaporofita. O vha e
vhaporofita vhoṱhe vhe vha vha vhe hone, vhe vha vha vhe Khae,
naMudzimu, huno zwoṱhe zwo ṱangana zwaMu ita.
110 Ro vha ri tshi khou tsela fhasi, vhuṅwe vhusiku, a ri, “Arali
nda ni sumbedza, Vho. Branham!” Ha pfi, “Ndi tou vha na
vhukhakhi vhuthihi na Mulaedza waṋu.”

Nda ri, “Ndi a fulufhela uri Murena, u na vhukhakhi
vhuthihi fhedzi, hune a vhu wana kha nṋe.”
111 Ha pfi, “U zuwa ngamaanḓa nga ha Yesu.” Ha pfi, “Iwe—iwe
u Mu ita Mudzimu.”
112 Nda ri, “O vha e Mudzimu. Arali O vha e si Mudzimu, O vha
emufhuri muhulwanesawe shango ḽa vhuya ḽa vha nae.”

A ri, “Ni Mu ita wa Nṱha haMupo.”
Nda ri, “O vha e wa Nṱha haMupo.”
“Oo,” ha pfi, “O vha—O vha emunnawavhuḓi.”

113 Nda ri, “O vha a tshi fhira munna wavhuḓi. O vha e
Mudzimu. O vha e wa Nṱha ha Mupo.”

Ha pfi, “Ndi ḓo ni sumbedza, nga Bivhili yaṋu, uri O vha e si
wa Nṱha ha Mupo.”

Nda ri, “Naa ni nga zwi ita hani?”
114 A ri, “Kha YohaneMukhethwa, ndima ya vhu11, musi Yesu a
tshi ya tshaloni, u vusa Ḽazaro nṱha, Bivhili yo ri, ‘O lila.’”

Huno nda ri, “Naa ulwo ndi Luṅwalo lwaṋu?”Nda ri…
“Ee.”
Nda ri, “Ni a kundelwa…”
Hapfi, “A nga lila hani nahone a vhawaNṱha haMupo?”

115 Nda ri, “O vha e muthu na Mudzimu vhuvhili hazwo. Uyo o
vha emuthuwe a vha a tshi khou tswimila, zwa vhukuma. Ndi ḓo
tenda uri uyo o vha e muthu a no khou tswimila. Fhedzi musi A
tshi ima nga thungo ha vhiḓa, a onyolosa muvhili Wawe muṱuku,
huno a ri, ‘Ḽazaro, bvela nnḓa,’ huno munna o vha o fa, maḓuvha
maṋa, a ima nga milenzhe yawe nahone a tshila hafhu, izwo zwo
vha zwi tshi fhira muthu.” Ee, muṋe wanga.
116 U tshinyala ho ḓivha muṋe waho. Muya wo ḓivha Musiki
wawo. Huno o vha e lwendoni lwamaḓuvhamaṋa huṅwe fhethu;
a thi ḓivhi, na inwi a ni ralo. Fhedzi, naho zwo ralo, musi A tshi
amba, u a ḓa. Amen. Izwo zwo vha zwi tshi fhiramuthu.
117 O vha e muthu musi A tshi tsa thavhani, uvho vhusiku, nga
murahu hamusi A tshi ḓa, o farwa nga nḓala; a tsela fhasi o sedza

miri, u wana tshiṅwe tshithu tsha u ḽa, a tshi khou sedza muri,
musi O sema muri we wa vha u si na mutshelo. O vha e muthu
musi O vha e na nḓala. Fhedzi musi A tshi dzhiamarothomaṱanu
na khovhe mbili, huno a kanzwa vha zwigidi zwiṱanu, vha dzhia
mimanngi ya sumbe yo ḓalaho zwisudzuluwo zwo salaho, izwo
zwo vha zwi tshi fhira muthu. Izwo ndi zwone.
118 O vha e muthu musi A tshi eḓela ngei nnḓa maḓini uvho
vhusiku, murahu ha tshikepe. Maanḓa o vha o bva Khae, ḓuvha
ḽoṱhe, a tshi khou rera, na u fhodza vhalwadze; maanḓa a tshi
ṱutshela Khae, u bva kha vhathu, a tshi ṱalukanya ngelekanyo
mbiluni dzavho. Huno vhodiabolo vha zwigidi zwa fumi vha
lwanzhe vho ana uri vha ḓo Mu nupelisa uvho vhusiku. Ḽiḽa
gungwa ḽiṱuku ḽa kale ḽi no nga tshitibo tsha boḓelo hangei nnḓa,
ḽi tshi khou thamukana nṱha na fhasi. Diabolo a ri, “Ndo Mu
wana zwino.”Huno zwa vhonala u nga zwo vha zwo fhela. Fhedzi
musi O no vuwa, a ḓa huno a vhea mulenzhe Wawe kha ṱhodzi
ya gungwa, huno a sedza nṱha huno a ri, “Mulalo, dzika,” na
mimuya na magabelo zwa Mu thetshelesa, izwo zwo vha zwi tshi
fhira muthu. Uyo o vha e Mudzimu.
119 O vha e munna musi A tshi lilela khathutshelo,
tshifhambanoni, ngoho. Musi A tshi lilela tshinwiwa huno
vha Mu ṋea viniga, uyo o vha e muthu. Musi A tshi fa, a tshi
nzuruma, a tshi lila, vhambiwa, u ombelwa kha tshifhambano,
O vha a muthu. Fhedzi nga matsheloni a Paseka musi A tshi
vunḓa mapfundo a vhiḓa huno a vuwa hafhu, huno a ri, “Ndi
nṋe We a vha o fa, huno u tshila lwa tshoṱhe,” izwo zwo vha
zwi tshi fhira muthu. Ho vha hu Mudzimu kha muthu, Murwa
Wawe.
120 A zwi mangadzi, Mariṱa na hohu u pfesesa, o vha a tshi
konḓelela Vhuhoneni ha Yesu. Ha pfi, “Arali Wo vha u hafha
khaladzi anga o vha a tshi ḓo vha a songo fa. Fhedzi na zwino,
tshiṅwe na tshiṅwe tshineWa humbela Mudzimu, Mudzimu u ḓo
U ṋea tshone.”
121 Oo, arali ra nga tou wana hayo maipfi mbiluni dzashu
madekwana a ṋamusi! “Ndi a ḓivha uri ndo dzula kha wiḽitshea.
Ndi a zwi ḓivha uri ndi na pfuko, u na vhulwadze ha mbilu,
naho tshi tshini. Ndi a ḓivha uri dokotela u ri awara yanga
ya u fhedzisela i tsini. Fhedzi na zwino, Murena!” Tshiṅwe na
tshiṅwe tshine wa humbela Mudzimu, U ḓo tshi ita. Huno O
dzula kha tshanḓa tsha u ḽa tsha Vhuhulwane Hawe, u rabelela
zwine ra bula. Itanu vha vha konḓelelaho sa zwe Mariṱa a vha
e zwone.
122 Zwi vhonala U nga o mu ṱanutshea. O Mu rumela, huno A
si ḓe. Huno a rumela hafhu, huno A si ḓe. Mafhedziseloni, nga
murahu ha musi o no swiṱwa, maḓuvha maṋa, hafha U hone.
Fhedzi o vha a tshi kha ḓi konḓelela. O vha e na u fara tshiṅwe
tshithu. O vha o no vhona mishumo Yawe huno a ḓivha uri uyo

o vha e Mudzimu. O zwi ḓivha uri o vha o ralo. O vha a tshi
konḓelela. O vha a na zwe a humbela zwone.
123 Musadzi waMushunamaite, vhuhoneni ha Eḽiya, o vha a tshi
khou konḓelela. Oo, lushie lwo vha lwo fa, nahone lu khammbete
wawe. Huno Eḽiya o lingedza u dzhia lubaḓa lwo ḓoliswaho huno
a rumela, nga Gehasi, uri a vhee kha ṅwana. Fhedzi lutendo
lwawe lwo vha lu siho lubaḓani, lwo vha lu kha muporofita. O
zwi ḓivha uri Mudzimu o vha e kha uyo muporofita, ngauri o
vhona maipfi e a amba a tshi khunyelela. O vha e muporofita o
khwaṱhisedzwaho, huno o zwi ḓivha uri zwe a amba zwi bva ha
Mudzimu. Huno a ri, “Vhungamuyawau u tshi tshila, a thi nga u
ṱutsheli u swika ndi tshi wanulusa uri ndi ngani.” Huno a dzula
nae. O vha a tshi dzulela u konḓelela u swika a tshi wana zwe a
humbela.
124 Zwi nkhumbudza, fhano a si kale, musadzi muṱuku a tshi
khou bva California, musi ndi tshe ndo dzula Jeffersonville. Zwo
no vha miṅwaha i ṱoḓaho u swika miraru kana miṋa yo fhiraho.
O vha e na tshizwimbo, huno tshizwimbo tshi tshoṱhe tsho vha
tshi tshi lemela phaundu dza fuṱhanu. Vho ḓo tea u mu hwala
ngomu tshifhaṱoni, vha mu dzudza murahu. Vha…O zwi ḓivha
uri ndo vha ndi tshi khou yo vha henengei vhusiku uvho. O
elekanya uri ndo vha ndi tshi khou yo rabelela vhalwadze. Fhedzi
ndi tou ḓa u amba na vhathetshelesi, khamusi nga ha zwine ra
vha nazwo ngomu hafha madekwana a ṋamusi. Nga murahu ha
u fhedza u amba…Vhaṅwe vhavho vho mu vhudza, “Ha rabeli
vhalwadze madekwana a ṋamusi.”
125 Fhedzi o vha a tshi ṱoḓa u rabelelwa, a amba mbiluni yawe,
huno a tenda. O vha o no vha muṱanganoni murahuni, huno a ri,
“Ndi tenda uri arali Mukomana Branham a tshi ḓo nthabelela,
ndi ḓo fhola.” Huno uvho vhusiku, vhavhili kana vhararu vha
madikoni vha mu fhira u mona hoṱhe, huno vha bva nga thungo
ya hou…tshifhaṱo, a vhuya nga murahu, vha mu vheya kha
munango.
126 Huno nda thoma u tshimbila na Billy Paul, nga murahu. A
mpfara ngamulenzhewa vhurukhu, nga u ralo. A ri, “Mukomana
Branham,” a ri, “Ndo dzulela u tenda arali ni tshi nga humbela
Mudzimu, Mudzimu u ḓo mphodza.”
127 Nda vhea tshanḓa tshanga khae, nda ri, “Zwenezwo,
khaladzi, u ya nga lutendo lwau, kha zwi ralo kha iwe.”
128 Miṅwedzi i si gathi nga murahu ha hezwo, ndi ṱangana nae
kha mu—muṱangano henefho. Henefho o vha e hone, o ima na
khundu dzo fhelelaho. Tshizwimbo tsha phaundu dza fuṱhanu
tsho vha tsho ṱuwa. A ri, “Ndi ḓo dzhia musadzi muṅwe na
muṅwe ngomu hafha lufherani lwa u ambara, huno nda mu
tendela u vhona arali hu na luswayo kha nṋe huṅwe fhethu.
Khetshi tshifanyiso tshanga tshe nda vha ndi tshone.”

129 Ho vha hu mini? Kana no vha ni tshi khou rabelela
vhalwadze kana hai, o vha a tshi dzulela u futelela. O ḓa a tshi
bva California, u fhodzwa, huno o vha sa khou humela murahu
nga iṅwe nḓila fhedzi o fhodzwa. O vha a na u futelela.
130 Ndi a humbula ndi tshi vhidzwa nga thungo ha mmbete wa
mutukana we a vha a tshi khou fa, hafha miṅwaha ya sigathi yo
fhiraho, nga daiseria. Huno a vho ngo ntendela u dzhena ngomu
henefho, ngauri ndo vha ndi na vhana. Dokotela a ri, “U nga si
dzhene ngomu hafho, u munna o malaho.”
131 Ndo zwi ḓivha uri o vha e Mukaṱoḽika, huno nda ri, “Arali—
aralimutukana o vha ewaKaṱoḽika, naa no vha ni tshi ḓo tendela
tshifhe u dzhena?”

A ri, “Iina, fhedzi ho—ho ngo mala.”
Nda ri, “U dalela vhana, na zwiṅwe-vho.”
Ha pfi, “A si mbudziso, Vho. Branham.”

132 Nda ri, “Ni ḓo tendela tshifhe a dzhena ngomu huno a mufha
zwa u fhedzisela. Hezwi ndi zwa u fhedzisela. Mutukana u khou
fa. I ri ni ndi ye khae.”
133 Zwo luga, mafhedziseloni nda mu kwengweledza. Huno a
nymabadza sa Ku Klux Klan, kana tshiṅwe tshithu, tshaka
dzoṱhe dza zwithu u mona.
134 Huno mme vha kale na khotsi vho vha vho ima henefho. Ndo
sia muṱangano, huno vho—vho mme vho aluwaho na khotsi vha
ri, “Arali ni tshi ḓo ḓa na rabela, ṅwana wanga u ḓo tshila.”
Mutukana o vha a na i no ṱoḓou sikwa fumisumbe, miṅwaha
ya fumimalo. O vha a na khadiogiramu, mutshini henefho, wa
luṅwe lushaka. O vha o dzidzivhala lwa maḓuvha mavhili kana
mararu, huno a sa ḓivhi tshithu. Mme na khotsi vho nṱanganedza
musi ndi tshi dzhena ngomu. Nda gwadama fhasi huno nda
rabela thabelo ṱhukhu i nyadzeaho ya lutendo.

Nda ri, “Muṋewanga, naa ni a tendaMudzimu?”
135 A ri, “Nga mbilu yanga yoṱhe, tshithu fhedzi tshine nda ṱoḓa
ni tshi ita ndi u humbelaMudzimu.Mudzimu u ḓo zwi ṋea.”
136 Nda ri, “Ndo livhuwa, mukomana, nga fulufhelo ḽaṋu.
Ngavhe ndi sa ḽi fheṱi.”
137 Nda vhea zwanḓa kha muthu muṱuku, huno nda rabela,
“Murena Yesu, tendela lutendo lwa avha khotsi na mme lu tshi
ṱumana na lwanga, huno vha ḓa phanḓa ha khuluṋoni Yau
madekwana a ṋamusi. Iri uyu mutukana a tshile huno a si fe,
ngauri ri a tenda. Nga Dzina ḽa Yesu.”
138 Nda takuwa. Huno khotsi vha hovhelela nahone vha fara
mme u buḓekanya tsimbi ḽiṱuku ḽa kale, nga ha tshithu tshe a
vha a tshi khou femela ngomu henefho, huno a ri, “Mma, naa
izwi a zwi mangadzi? Naa izwi a si zwavhuḓi? Oo, ndi zwa vhuḓi
nga maanḓa!”

139 Huno uyo muongi muṱuku o ima henefho, o vha o akhamala.
Uyo muṅwadzi muṱuku wo nga u sa wa kha ṱhoho yawe. A sedza
u mona hoṱhe, huno a ri, “Muṋe wanga, a thi pfesesi. Naa ni nga
ḓifara hani nga u ralo, inwi na mufumakadzi waṋu, huno murwa
waṋu a tshi khou fa?”

A ri, “Mufunwa, murwawanga ha khou fa.”
140 “Zwo luga,” ha pfi, “dokotela o amba zwauri u khou fa.” Ha
pfi, “Izwo,” tshiṅwe na tshiṅwe tshe mutshini wa vha u tshone,
ha pfi, “musi mbilu i tshi vhuya ya tsela fhasi zwingafho, nga
uyu mufhiso, a zwi ngo vhuya zwa ḓivhiwa, kha ḓivhazwakale,
u vhuya murahu.”
141 Ndi nga si hangwe lutendo lwa kale lwa vho-khotsi. O vha
e wa, ndi a tenda, yone A. B. Simpson mutshimbilo. A ḓa huno
a vhea zwanḓa zwawe kha mahaḓa, o vha e na miṅwaha i no
ṱoḓou swika ya furathi nga vhukale, a vhea zwanḓa zwawe kha
mahaḓa a uyu musidzana muṱuku, a mu sedza tshifhaṱuwoni.
A ri, “Mufunwa, no sedza uyo mutshini. Ndi zwenezwo fhedzi
zwine na ḓivha u sedza khazwo. Fhedzi ndo sedza pfulufhedziso,
ya uri Mudzimu o ri U ḓo zwi ita.”
142 Zwi ya na nga uri no sedza mini. Vho vha vha tshi
khou kuvhatedzana, nahone vha tshi khou pembela henefho,
mukomana. Huno o mala, nahone mufunziruṅwa kha ḽa Afurika
zwino, a na vhana vhavhili. Ndi ngani? Ngauri khotsi na mme
vho vha vha tshi kona u farelela musi awara ya swiswisa. U
konḓelela! Ee, muṋe wanga, u konḓelela! Ivhani na lutendo kha
Mudzimu!
143 Mika muṱuku, vhuhoneni ha avho vhaporofita vhoṱhe vho
pfumbudzwaho lwa maḓana maṋa, o vha a tshi konḓelela musi
o vha e na bono ḽi bvaho ha Mudzimu. Naho vho…O vha a tshi
fhambana. Vho ṱangana nae huno vha mu vhudza, “Zwino ri
ḓo ni humisela murahu kha nyanḓano arali ni tshi ḓo tou amba
zwenezwo zwithihi, inwi, vha ralo.”
144 A ri, “VhungaMurena a tshi tshila, ndi ḓo amba fhedzi zwine
A mmbudza uri ndi ambe.” Huno bono ḽawe ḽo ṱhaṱhuvhiwa
nga Ipfi ḽa Mudzimu, huno a ḓivhadza vhuporofita hawe, hu
sa londwi.
145 Vha ri, “Ri ḓo mu posa kha dzisele dza nga ngomu, huno
ra mu ṋeya maṱhupho, tshinnkwa tsha vhuṱungu, na maḓi a
maṱungu.” “Huno musi vha tshi vhuya murahu,” o amba uri u
ḓo shumana nae, Ahaba o ita.
146 A ri, “Arali na vhuya murahu, Mudzimu ho ngo amba na
nṋe.” O vha a tshi khou konḓelela. O ḓivha he a ima hone.
147 Munna wa bofu we a fhodzwa nga Yesu o vha a sa koni u ṱaṱa
khani nga theolodzhi yavho. Vha ri, “Naa ndi nnyi o bonyolosaho
maṱo aṋu?”

A ri, “Munna o vhidzwaho YesuwaNazaretha.”

148 Ha pfi, “Uyu Munna ndi muitazwivhi. A ri ḓivhi hune A
bva hone.”
149 Zwino, o vha ṋea phindulo yavhuḓi. A ri, “Ni
vharangaphanḓa vha vhurereli vha ḽino ḓuvha. Huno uyuMunna
o nṋea u vhona hanga, huno naho zwo ralo a ni ḓivhi hune A
bva hone.” O vha e na theolodzhi yavhuḓi nga maanḓa ya ene
muṋe. O kundelwa u hanedzana navho. Fhedzi o ḓivha tshithu
tshithihi, o kona u vhona. Huno o vha a sa shoni. Khotsi awe na
mme vho vha vha tshi shona u amba tshiṅwe tshithu nga hazwo,
fhedzi hu si ene. O zwi vhona. O zwi pfa. O vha na mvelele
dzazwo. Tshiṅwe tshithu tsho mu vhudza, huno o vha a tshi
konḓelela.
150 Fiḽipi, zwenezwo o no vhona, ngudo ya madekwe, mini, musi
a tshi ḓa nṱha Vhuhoneni ha Yesu Kristo, musi a tshi vhona
Simoni…kanamurathu wa Andrea. Fiḽi-…
151 Petro a ḓa kha Vhuhone, we a vha a Simoni zwenezwo, a ḓa
Vhuhoneni ha Yesu. Simoni o funzwa, sa ṅwana, uri Mesia u ḓo
vha muporofita. Musi a tshi dzhena ngomu Vhuhoneni Hawe,
huno A mu vhudza, “Dzina ḽau ndi Simoni huno u murwa wa
Yona.” O vha a tshi konḓelela. O vha o lugela zwenezwo. U vha
ṱhoho ya tshivhidzo.
152 Musi Fiḽipi a tshi Zwi vhona, o ḓivha muṅwe muvhali
wavhuḓi wa Bivhili we a ḓivha Ngoho. O vha a tshi khou
konḓelela. A ya umona na thavha huno amu dzhia.
153 Huno musi Nathaniele o ḓa, munna wa u ḓivhea, Muhevheru
wa vhukuma nga ngoho, ene muthu, Muhevheru a ṱhonifheaho,
munna wavhuḓi vhukuma, vhuṱali havhuḓi, o vha a munna
muhulu. Fhedzi vhuhoneni ha tshifhe wawe na vhuhone ha
muṅwe na muṅwe wavho, musi Yesu a tshi mu lavhelesa huno a
ri “vhonani Muisiraele ane khae a hu na vhufhura,” a ri, “Rabbi,
naa Wo nnḓivha hani? A thi athu u vhuya nda U vhona murahu.
Wo ḓivha hani Iwe uri ndo vha ndi nnyi?”
154 A ri, “Fiḽipi a sa athu vhidza, musi wo vha u fhasi ha muri,
Ndo u vhona.”
155 Awela milenzheni Yawe, huno a ri, “Iwe u Kristo, Murwawa
Mudzimu a tshilaho. Iwe u Khosi ya Isiraele.” Ndi ngani? O vha
a tshi konḓelela hu si na ndavha uri muṅwe muthu o elekanya
mini. O vha o no ṱangana na Tshithu tshe a vha o no tshi vhala.
Zwe a vha o lavhelela u wana kha Yesu, o zwi wana.
156 Musadzi muṱuku wa phombwe o ḓa tshisimani, ḽiṅwe ḓuvha,
u wana maḓi. Henefho ho dzula Yesu, Munna zwawe o ambara
zwiambaro zwamuthu zwawe, a tshi khou ḽa zwiḽiwa zwamuthu
zwawe, a tshi khou amba luambo lwamuthu zwawe, luambo lwo
ḓoweleaho lwa tshiṱaraṱani sa muṅwe na muṅwe o amba. Huno
a amba Nae; O amba nae. A wana he mulandu wawe wa vha u
hone, hunoA ri, “Iya u dzhiemunnawau huno u ḓe ngeno.”

A ri, “A thi na munna.”
157 Hapfi, “Wo amba zwavhuḓi.Wo no vha na vhaṱanu, huno ane
wa khou dzula nae zwino a si wau.” Nga u ṱavhanya iyo mbeu yo
tiwaho mbiluni yawe ya rwa Vhutshilo!
158 Musi Hezwo zwi tshi kwama Mufarisei, Zwo tou ita tshithu
tshoṱhe tshitswu. Vha ri, “Uyu munna ndi Belesebulu. Ndi
mudzia-u-bvumba mashudu.”
159 Fhedzi o zwi ḓivha uri Ipfi ḽo vha ḽi “na vhuhali, u fhira
banga ḽa mutsheahoṱhe, na Muṱalukanyi wa mihumbulo ya
mbilu.”
160 A ri, “Muṋe wanga, ndi a vhona uri U Muporofita. A ro ngo
vha na muthihi lwa miṅwaha ya maḓana maṋa. Ndi a vhona uri
U Muporofita. Fhedzi ri a zwi ḓivha uri musi Mesia a tshi ḓa, U
ḓo ri vhudza hezwi zwithu.”
161 A ri, “Ndi nṋe Ane a amba na iwe.” Ngoho-ngoho Uyo we
a ita maḓembe o vha a sa ambi mazwifhi. O vha e Muporofita.
A…A ri, “Ndi nṋe uyo Mesia. Ndi nṋe Ene, ane a amba na iwe.
Ndi nṋe Ene.”
162 Zwino lingedzani u mu imisa? Arali muṅwe muthu o vhuya a
vha Vhubvaḓuvha, ni a ḓivha, munna tshiṱaraṱani o vha a sa ḓo
pfa murengisamuvhili na khathihi. O vha a si na ipfi na luthihi.
Fhedzi lingedzani u mu imisa, vhunga nnḓu i dugaho nga ḓuvha
ḽa muya, no vha ni nga si zwi ite. Henefho tshiṱaraṱani a ya, a tshi
khou zhamba, “Iḓani, vhonani Munna We a mmbudza zwithu
zwe nda ita. Naa uyu a si ene Mesia? Henefho U dzula ngei nnḓa
tshisimani zwino. Uyo ndi ene Mesia. Ro ṱoḓa uyo Munna a tshi
ḓa, huno ngoyo U a dzula. O mmbudza izwi zwithu.” Bivhili yo
amba uri vhathu vho tenda nga nṱhani ha vhuṱanzi hamusadzi.
163 Kha u vala, ndi nga amba. Ndi vhona vhaṅwe vhathu
vha Spanish vho dzulaho hafha, ndi nga amba hezwi. Ndo
vha ndi Mexico ḽa kale, a si kale-kale, ngei—ngei luvhanḓeni
fhasi, luṅwe lushaka lwa fhethu. Ro vha ri nga si dzhene kha
luvhanḓe luhulwane, kana luvhanḓe lwa ndeme, fhedzi ro swika
fhethu hune vhathu vha zwigidi zwo vhalaho vha vha vho
kuvhangana. Mukomana Espinoza, ndi elekanya uri mukomana
wa Khuvhangano ya Mudzimu, noṱhe ni a mu ḓivha, u bva ngei
California. O vha a muṱalutshedzi wanga.
164 Vhusiku ha phanḓa ha izwo, ho vha namukalaha wa bofu we
a ḓa kha puḽatifomo, we a vha a sa koni u vhona na luthihi. Nda
mu sedza. Ndo vha ndi na zwienda zwavhuḓi, nahone zwiambaro
zwavhuḓi. Mukalaha a ṱungufhadzaho, ṱahala, marukhu o
kherukana, muṅwadzi wawewo rungiwawoṱhe nga—nga, u fana
na, thambo. Huno o vha e bofu; ndebvu tshena dzo nembelela
fhasi. Yawe ya kale, milenzhe mihulu ya kale, huno khamusi o
vha a songo ambara zwienda, kha miṅwaha. Buse u mona hoṱhe.
O pofula tshoṱhe. Ndamu sedza. Nda elekanya, “Khotsi anga vho
vha vha tshi ḓo vha kha vhukale uvho, arali vho tshila.”



24 IPFI ḼO AMBIWAHO

165 Nda ṋangavhedzela khae. Nda ri, “Naa ni vuwa hani?”
Mukomana Espinoza a ṱalutshedza.

166 Ndi dzula ndo imisa mulenzhe wanga nga thungo hawe,
u wanulusa. Ho vha hu na xaraḓeni ṱhukhu u buḓekanya
puḽatifomo i no ṱoḓou swika luṋa kana luṱanu nga nḓila iyi. Nda
elekanya, “Arali zwienda zwanga zwo mu eḓana, ndo vha ndi
tshi ḓo mu ṋea zwienda zwanga.” Oo, milenzhe yawe yo vha i
mihulwane u fhira yanga. Nda gogoḓela khae, u nga ndo vha
ndi tshi khou ya u vheya zwannḓa zwanga u mona nae, zwanḓa
zwawe zwo vha zwo hula u fhira zwanga. Nda vhona zwenezwo
uri ndo vha ndi sa koni u mu ṋea badzhi yanga. Nda elekanya,
“Mudzimu, naa ndi nga itani? Muthu wa kale a ṱungufhadzaho,
khonadzeo ha athu ḽa zwiḽiwa kwae kha vhutshilo hawe.” Huno
henefho khoyo, a tshi ḽa zwiḽiwa zwa kale zwo laṱwaho huṅwe
fhethu fhasi henefho; fhedzi naho zwo ralo vha tea u shumisa
tshelede ṱhukhu ye a vha e nayo, u wana khanḓela ḽa girisi, u
ḽi fhisa nga aḽiṱari ya musuku wa doḽara dza milioni, u itela
zwivhi zwawe, u tshila kha vhutenda-tenda ho raloho na swiswi
sa izwo! Nda elekanya, “Ndi tshifhinga-ḓe nandi! Naa tshi nga
vha tshivhi hani?”

167 Nda vhea tshanḓa tshanga u mona nae, huno nda lila, “O
Mudzimu, ivha na khathutshelo khae!”

168 A vhidzelela, “Vhugala kha Mudzimu!” Huno nga itsho
tshifhinga nda sedza u mona hoṱhe, o kona u vhona zwavhuḓi
sa zwe nda vha ndi tshi nga ita, ndi tshi khou buḓekanya
puḽatifomo.

169 Huno zwenezwo—zwenezwo vhusiku hu no tevhela musi ri
tshi dzhena ngomu, ho vha hu na butu ḽa zwiambaro zwa kale
na dzitshali, na miṅwadzi, i nṱha fithi tharu kana nṋa u ya
nṱha, nga nḓila iyi, nḓilani yoṱhe u buḓekanya. Vho vhuya vha
ḓivha hani uri ndi wa nnyi? Ni elekanya uri vho londa? Vha ḓa
tshivhidzoni ngamatsheloni ayo nga awara yamalo kana ya ṱahe
nṱha ha tshithoma, hu si na zwidulo zwa u dzula fhasi khazwo;
nnḓa henefho, huno i tshi khou na nga maanḓa, huno vho tou
gogoḓelana. Vhasadzi vhe na mavhudzi avho o nembelela fhasi,
huno vho fara vhana na zwithu. Mvula i tshi khou na, ḓa nga
awara ya ṱahe, huno ndo vha ndi sa ḓo vha henefho u swika hafu
u bva kha awara ya malo kana ṱahe uvho vhusiku. Vho vha na
vhuṱazni uri vho vha vha tshi khou ya u vha henefho. Vha ima
henefho vha lindela u swika ndi tshi dzhena.

170 Vha dzhenisa fhasi nga thambo ya ḽeri, nga murahu ha
tshifhaṱo, he nda dzhena ngomu nga u rali, nda dzhena ngomu
kha puḽatifomo. Billy Paul…Huno munna we nda mu vhidza
Manana, zwine zwa amba “matshelo,” o vha a tshi dzulela u
ongolowa uri a ḓe a nngwane. Huno ngauralo nda ri, “Itonu
ḓa matshelo, no no tshinya madekwana a ṋamusi.” Ngauralo

a nnḓisa nga hangei huno a ntendela u tsela fhasi, huno nda
dzhena kha puḽatifomo.
171 Mukomana JackMoore, vhunzhi ha vhoinwi ni a mu ḓivha, u
tou buḓekanya hafha Shreveport, o vha e na nṋe; na Mukomana
Espinoza na vha tshivhalo vha vhakomana. Zwenezwo musi ro
ima henefho kha puḽatifomo, Billy a ḓa. Ndo pfa uri ho vha hu
na phosho khulwane henefho, nga hangei murahu, ho vha hu na
vhazwigidi vha tshi andiswa nga zwigidi vho dzula henefho.
172 Billy a ri, “Baba, vha ḓo tea u ita tshiṅwe tshithu. Musadzi
muṱuku wa Spanish nga hafha,” ha pfi, “u na lushie lwo faho
zwanḓani zwawe.” Ha pfi, “Ulwo lushie lwo fa matsheloni ano,
vha ralo, nga u ṱavhanya. Huno—hunoManana a vha ṋeya garaṱa
dza thabelo, huno,” a ri, “huno ha na garaṱa ya thabelo, huno
a thi na nthihi.” Ha pfi, “Huno o ḓiimisela u ḓisa ulwo lushie
mudubani wa thabelo.” Ha pfi, “Ri na vha no ṱoḓou swika
maḓanamaṋa henefho, vho lugelaho u rabelelwa.”
173 Nda ri, “Zwo luga,” nda ri, “itou mu ita uri a dzule murahu.
Ngauri, arali a vha phanḓa, izwo zwi ḓo thomamuṅwe namuṅwe
wavho u ita hezwo.” Huno nda ri, “Ri nga si kone u ita hezwo.
Mu vhudzeni uri a tou dzhena mudubani khamusi matshelo. Ri
khou ya u vha fhanomatshelo umu fha garaṱa ya thabelo.”
174 A ri, “Inwi iḓani ngeno huno ni zwi lingedze.” Ha pfi, “Ndi
na vhaṋei-vha-madzulo vhamaḓanamararu henengei vhane vha
sa kone u mu fara, huno,” ha pfi, “a nga si lemele phaundu dza
fuṱahe.” Huno ha pfi, “U nga si mu fare.” Ha pfi, “U gidima
vhukati ha milenzhe yaṋu, a fhufha kha mahaḓa awe, kana
tshiṅwe tshithu, e na ulu lushie lwo faho.”
175 Huno nda ri, “Mukomana Jack,” nda ri, “ha nnḓivhi. O vha a
sa ḓo nnḓivha kha inwi. Tsela fhasi huno u rabelele lushie, huno
izwo zwi ḓo ḽi ladza nga u ralo.”Huno nda ri, “Lushie lwo fa?”

Ha pfi, “Ee.” Nda ri…
176 Ndo vha ndi tshi khou amba nga ha lutendo u vha tshithu,
tshithu tsha zwithu zwo fhulufhelwaho. Huno ndo vha ndi tshi
khou amba. Huno Mukomana Espinoza a thoma u amba nga
hazwo, musi ndi tshi khou amba. Mukomana Jack a thoma fhasi
u rabelela lushie. Huno musi ndi tshi thoma u sedza, nda sedza
nnḓa hafha phanḓa hanga, huno ho vha hu na lushie luṱuku lwa
Mexico, hu si na maṋo, o vha e maṱuku nga maanḓa. O vha a tshi
khou mwemwela, o ntsedza, bono.
177 Nda ri, “Imani lwa tshifhinganyana, Mukomana Jack. Ḓisani
lushie ngeno.” Huno ngauralo vha vula nḓila.
178 Hafha hu ḓa musadzi muṱuku, e na malungu a thabelo
zwanḓani zwawe, huno a tshi khou wela fhasi, a tshi khou
huwelela, “Padre!”

179 Huno nda—nda mu takusa. Nda ri, “U songo ralo.” O vha a
na yamuvhalamudala namutshena, nguvho yamakolo; muṱuku,
ṅwana o omaho, nga uvho vhulapfu, o eḓela zwanḓani zwawe.

Nda ri, “Mu vhudziseni uri o lovha lini.”
180 Ha pfi, “O lovha ofisini ya dokotela, nga matsheloni ayo, i
tshi ṱoḓou rwa awara ya ṱahe nṱha ha tshithoma.”Huno iyi yo vha
i tshi ṱoḓou rwa hafu u bva kha awara ya ṱahe kana awara ya fumi
nṱha ha tshithoma uvho vhusiku. Huno a tshi khou tou ṋukala,
o vha o ima; mavhudzi awe o tsela fhasi. Musadzi muṱuku wa
lunako, huno, ene, hu na khonadzeo ya uri lushie lwawe lwa u
thoma. O vhonala a na miṅwaha ya fumbiliṱhanu, kana tshiṅwe
tshithu.
181 Huno nda ri, “Mukomana Espinoza, u songo ṱalutshedza iyi
thabelo, ngauri ndo tou vhona bono ḽa lwo faho lushi-…kana
lushie luṱuku ngei nnḓa lu tshi khou sea kha nṋe.” Nda ri, “Hu
nga ḓi vha lushie.”
182 Huno nda vhea zwanḓa zwanga kha bai ḽiṱuku, huno nda ri,
“Khotsi wa Ṱaḓulu a funeaho, a thi ḓivhi uri bono ḽo vha ḽi tshi
amba mini, fhedzi ndo vhona lushie luṱuku. Arali ulwo lushie,
Wo lugela u lu vhidzela murahu vhutshiloni, ndi ḓo vhidza
vhutshilo halwo, nga Dzina ḽa Yesu Kristo.” Lwa bviswa tshililo,
huno lwa raha iḽo bai nahone lwa thoma u zhamba nga u ralo.
Huno nda…
183 Ḽone Ipfi ḽa Vhanna vha Bindu ḽo zwi anḓadza, a si kale-
kale. Nda ri, “Mukomana Espinoza, ni songo amba tshithu nga
ha hezwo zwino. Inwi ni rumela muhoṱa nga murahu ha ulwo
lushie na uyo musadzi, huno na lu isa kha dokotela huno ra
wana ṱhanziela ya mulayo yo sainiwaho phanḓa ha musi ni tshi
anḓadza izwo zwino,” nda ri, “ngauri zwi tea u vha ngoho. A ri
ḓivhi.” Ngauralo, ngauralo vha rumamugidimi.
184 Huno dokotela o saina ṱhanziela ya mulayo, “Lushie lwo fa
nga nyumonia,” nga matsheloni ayo kha yawe…nga awara ya
ṱahe nṱha ha tshithoma ofisini yawe. “Lwo vha lu si na ndivhito.
Mbilu yalwo yo vha yo ṱuwa, o vha o fa na u oma.”
185 Huno henefho ho vha hu na uḽa musadzi muṱuku. Ndi ngani?
Ngauri o vha a tshi khou konḓelela. A hu na tshe tsha vha tshi
tshi khou ya u mu imisa. O vha a tshi dzulela u konḓelela. O vha
a tshi konḓelela, naho tshifhe wawe o vha a tshi ḓo mu bvisa
tshivhidzoni (zwa vhukuma u ḓo ralo), hu sa londwi zwe zwa
bvelela. Zwo sokou itea a vha o sedza luhura, masiku a si gathi
phanḓa ha izwo, huno o vha o no vhona uḽa mukalaha wa bofu
a tshi khou ṱanganedza u vhona hawe. “Arali Mudzimu a tshi
nga kona u fha u vhona mabofu, O vha a tshi ḓo vusa vhafu!”
Huno o vha e na ṱhoḓea. O vha a tshi konḓelela, vhunga musadzi
wa Sirofenike. O wana lutamo lwawe ngauri o vha a tshi khou
konḓelela.

186 Mukomana na khaladzi, ri kha Vhuhone ha Yesu Kristo. A
ri, “Hune vhavhili kana vhararu vha kuvhangana nga Dzina
Ḽanga, henefho Ndi vhukati havho. Tshiṅwe na tshiṅwe tshine
vha tendelana khatsho, sa u kwama tshithu tshithihi, huno
vha humbela, vha ḓo ṱanganedza.” Kha ri konḓelele zwino
Vhuhoneni ha Mudzimu, musi ri tshi kotamisa zwifhaṱuwo
zwashu.
187 Khotsi ashu wa tshilidzi wa Ṱaḓulu, ro vha ri tshi khou
amba lwa miniti i ṱoḓaho u swika ya furaru na zwithu zwino,
kana u fhira, u itela Muvhuso Wau. [A hu na tshithu kha
theiphi—Mudz.] Mudzimu o ita pfulufhedziso. Mudzimu u a
vhofhea kha pfulufhedziso Yawe. Ri tendele, Murena, elelwa,
huno ri nge sa u ḽa mufumakadzi, u konḓelela. Arali Yesu e fhano
vhukati hashu, zwenezwo kha ri farelele Khae u swika ro no
swikelela izwo zwe ra ḓela zwone.
188 Arali hu na avho fhano, madekwana a ṋamusi, vha songo
tshidzwaho, ngavhe vha tshi farelela u swika tshilidzi tshi
tshidzaho tshaMudzimu tsho vha ṱanganedza.
189 Arali vha fhano vha si na ndovhedzo ya Muya Mukhethwa,
ngavhe vha tshi nga uḽa musadzi muṱuku, u songo tendela
tshifhinga kana tshiṅwe tshithu-vho tshi tshi ima nḓilani. Vha
ḓo faralela nahone vha konḓelela u swika Muya Mukhethwa u
tshi ḓadza vhutshilo havho nga tshilidzi tshaMudzimu.
190 Arali vha tshi lwala, nga vhe vha sa nyami. Ngavhe vha
tshi farelela sa Yakobo, nga nḓila ye a konḓelela ngayo. A
farelela, huno a ri, “Ndi nga si U tendele u ṱuwa u swika U tshi
fhaṱutshedza nṋe.” Iyo phaṱhutshedzo yo amba vhutshilo khae,
huno ngauralo zwi amba kha riṋe madekwana a ṋamusi. Huno
phodzo zwi amba vhutshilo kha riṋe, Murena.
191 Ri rabela uri Vhuhone Hau vhu ḓe, uri ri ḓo kona u U fara,
huno Wa ri fara, vhunga Wo ita na Yakobo, uyo mukololo we a
ita tsimbe; uri U ḓo shandukisa dzina ḽashu, u bva kha bugu
ya tshivhidzo fhano kha ḽifhasi, u ya kha Bugu ya Ngwana
ya Vhutshilo ngei Ṱaḓulu. U konḓelela, u farelela u swika
Mudzimu a tshi khwaṱhisedza pfulufhedziso Yawe kha riṋe! Ri
zwi humbela nga Dzina Ḽawe.
192 Murena, ri ḓivha uri Ipfi ḽi bvaho kha Iwe ḽi ḓo amba vha
fhiraho milioni vhane muṅwe muthu-vho a nga kona u amba.
Iḓa, Murena, huno u khwaṱhisedze hezwi, uri ndo amba Ngoho.
U a sa shandukimulovha, ṋamusi, na lini na lini. U Ipfi.Wo vha u
Ipfi ḽe ḽa vha ḽi kha Noaxe. U Ipfi ḽe ḽa vha ḽi kha Mushe. Wo vha
u Ipfi ḽe ḽa vha ḽi kha Eḽiya. Wo vha u Ipfi ḽe ḽa vha ḽi kha Dafita.
U Ipfi ḽo itwaho ṋama nahone ḽi vhukati hashu madekwana a
ṋamusi. U fhano u khwaṱhisedza pfulufhedziso iṅwe na iṅwe ye
Wa ita kha ino awara. “Sa zwe zwa vha zwi zwone maḓuvhani
a Sodoma,” pfulufhedziso idzi dzoṱhe dze Wa ita, U fhano u Ḽi

khwaṱhisedza. Zwi tendele, madekwana a ṋamusi, Khotsi. Ri ḓo
lavhelesa u U vhona hafha.
193 Huno zwenezwo ngavhe tshivhidzo tshi tshi swika nga
lutendo huno tsha fara, huno tsha ri, “Ndi a konḓelela, Murena.
Ndi ḓo dzula hafha vhunga muhaṱuli a songo lugaho we
tshilikadzi ya vha yo mu fara.” Huno arali uyo muhaṱuli a songo
lugaho, u sunda musadzi, o ṋea lutamo lwawe, zwingafhani
Khotsi wa Ṱaḓulu a tshi ḓo ṋea avho vhane A khou lavhelela u
Mu fara madekwana a ṋamusi? Zwi tendele, nga Dzina ḽa Yesu,
ri a rabela. Amen. Murena kha rendiwe!
194 Ndi ṱoḓa u vhona…Billy, no kovha dzigaraṱa? [Muṅwe u a
fhindula—Mudz.] Maḓana mavhili? Naa ndi dzifhio dze na ṋea
ṋamusi, H? Naa ro thoma ngafhi; muthihi, madekwe, a ro ngo
ralo? [“Ee.”] Kha ri thome huṅwe fhethu madekwana a ṋamusi.
Garaṱa ya thabelo madekwana a ṋamusi ndi H.
195 Nnyi na nnyi a re na garaṱa dza thabelo, dzi fareni. Ni a
vhona, ri khou ya u rabelela muṅwe na muṅwe. Itonu farelela,
faresani iyo garaṱa ya thabelo. Inwi ni ṋea munna garaṱa
ya thabelo, o fhola lwa phesenthe dza furathi nga tshifhinga
tshenetsho. Ni a vhona? U a zwi ḓivha uri u khou ya u dzhena kha
muduba, ngauralo u ḓo tou zwi fara. Ndi ngazwo ri tshi dzi ṋea.
196 Kha ri thome, kha ri vhone, u bva…kha ri zwi ite u bva kha
fumalomadekwana a ṋamusi, u thoma kha fumalo, fuṱahe, ḓana.
Ndi nnyi a re na garaṱa ya thabelo H, H, u fana na Ṱaḓulu? H,
fumalo, imisani tshanḓa tshaṋu. Vhonani arali ndi…Khamusi
ndo khakha. Ri ḓo thoma huṅwe-vho zwenezwo. Muṋe wanga?
A tho ngo zwi vhona. [Muṅwe u ri, “Murahu-rahu.”—Mudz.] Oo,
murahu. Zwo luga, iḓani hafha, muṋewanga. H, fumalo.
197 H, fumalonthihi, ndi nnyi a re na fumalonthihi? Imisani
tshanḓa tshaṋu. Fumalonthihi, nga hafha. Iḓani,mufumakadzi.
198 Fumalombili, vha re na fumalombili, naa ni ḓo imisa tshanḓa
tshaṋu? Henehafho, fumalombili? Zwo luga, fumalombili, vha
re na garaṱa ya thabelo H, fumalombili? Hu na fumalo,
fumalonthihi; ri ṱoḓa H, fumalombili. Naa ni nga zwi amba hani
nga Tshipenishi? Hu nga ḓi vha muṅwe muthu nga Tshipenishi.
Zwo luga, zwo luga, fumalombili.
199 Fumalo-raru. H, fumalo-raru, ndi nnyi a na garaṱa ya
thabelo H, fumalo-raru? Lavhelesani kha garaṱa yaṋu ya
thabelo. Sedzani garaṱa ya thabelo ya mudzulatsini waṋu,
khamusi ndi dzinganḓevhe huno a vha koni u pfa. H, fumaloraru,
fumaloraru?
200 Ni songo wana idzo garaṱa arali ni sa khou yo dzi shumisa.
Ni a vhona? Dzi waneni, dzi shumiseni. Ni a vhona? Ni songo
dzi ṋekedzela muṅwe muthu. Dzi dzudzeni kha inwi muṋe. Ni
ḓo landulwa kha muduba wa thabelo, ni a vhona. Ngauralo
dzhiani garaṱa yaṋu, iḓani, thetshelesani dzindaela phanḓa ha

muṱangano. Dzhiani garaṱa yaṋu ya thabelo huno zwenezwo ni
dzule tshidzuloni tshaṋu, ni a vhona.
201 H, fumalo-raru, naa zwi gai? Fumalo-iṋa? Mufumakadzi
hafha. Fumalo-ṱhanu, fumalo-rathi. Ndi zwone, fhindulani
nga u ṱavhanya. Fumalorathi, fumalosumbe, fumalomalo,
fumaloṱahe. Fuṱahe, fuṱahenthihi, fuṱahembili, fuṱaheraru,
fuṱaheiṋa, fuṱaheṱhanu, fuṱaherathi, fuṱahesumbe, fuṱahemalo,
fuṱaheṱahe, ḓana. Vha vhaleni, Mukomana Grant, arali ni tshi
ḓo funa, huno ni vhone arali vhoṱhe vha dzhena mudubani wa
thabelo.
202 Zwino ndi khou yo humbela muṅwe na muṅwe ngomu hafha
zwino. Ri ḓo itwa nga miniti i no ṱoḓou swika fumi, fumiṱhanu.
Ndi khou ya u humbela muṅwe na muṅwe ngomu hafha uri a
dzule kha tshidulo tshawe, we a vha a so ngo vhidzwa. Ivhani
vho dzikaho, u fhumula. Ivhani vha konḓelelaho zwino.
203 Kha ri ni ṋee iṅwe nganea ṱhukhu. Nga tshiṅwe tshifhinga,
ho vha hu na musadzi. Yesu o vha e na…Phungo yawe yo
phaḓalala ngei Gadara, huno musadzi muṱuku a tsela fhasi;
kana, hu si ngei Gadara, ho vha hu ḽiṅwe shango. Huno o pfa
nga ha Ene. O vha e na ṅombe. U ḓa muṱanganoni he Yesu a
vha e hone, ngei khunzikhunzini ya lwanzhe, fhedzi ho ngo kona
u swika Khae. Huno ngauralo a amba ngomu mbiluni yawe,
zwino thetshelesani, ngomu mbiluni yawe, uri, “Arali nda nga
tou kwama nguvho Yawe, ndi ḓo vha na mutakalo.” Ni a elelwa
nganea? Zwino, o ṋengeledza a kwama nguvho Yawe.
204 Zwino ho bvelelani? Yesu a rembuluwa huno a ri, “Naa ndi
nnyi o Nkwamaho?”
205 Mulandu, Petro o Mu kaidza. Itonu elekanya nga ha hezwo
zwino, musi vha tshi khou vhona arali vhoṱhe vhe henefho. Petro
a Mu kaidza. A ri, “Murena!” Tshiṅwe tshithu tshi no nga itshi,
“Mulandu, vhathu vha ḓo mangala arali U kha ṱhalukanyo yo
lugaho Yau.”
206 Mulandu, muṅwe na muṅwe, “Ri a vusa, Rabbi! Ri a vusa,
Muporofita! Uyu ndi Muporofita muswa wa Nazaretha? Uyu ndi
Muporofita waMugaḽiḽea? Hurini, henefho!”
207 “Kule na uyoMunna,” vho amba vhotshifhe na vhone vhoṱhe.
“Ṱutshelani kule Nae, muṅwe na muṅwe.”
208 Fhedzi a farelela nga nḓila i fanaho, a ralo. A ri, “Arali nda
tou kwama nguvho Yawe!” O ralo.
209 Zwenezwo Petro a ri, “Zwo luga, U ita uri vhathu vha
elekanye uri U bva kha muhumbuloWau.”
210 A ri, “Fhedzi Ndi a vhona uri Ndo fhelelwa nga nungo.”
Naa ndi vhangana vha no ḓivha izwo?Maanḓa, zwine zwa amba
“nungo,” zwo ṱuwa Khae.
211 Huno A sedza u mona hoṱhe kha vhathetshelesi u swika
A tshi wana musadzi. Huno musi A tshi wana mufumakadzi

muṱuku, naa O ri mini khae? O ri, “Lutendo lwau lwo u tshidza.”
O mu vhudza nga ha thaidzo yawe ya malofha, uri o vha o
tshidziwa. Naa izwo ndi zwone?
212 Zwino ndi vhangana vhane vha tenda uri Ha shanduki
mulovha, ṋamusi, na lini na lini, imisani tshanḓa tshaṋu. Ndi
vhangana vhane vha ḓivha uri izwi ndi Ngoho? Kha Vhaheberu
3, i amba zwauri, “Zwa zwino Ndi ene Tshifhe Muhulu ane a
nga kwamiwa nga vhuḓipfi ha u shaya nungo hashu.” Naa ndi
vhangana vha no zwi ḓivha izwo?
213 Zwo luga, arali A sa shanduki mulovha, ṋamusi, na lini
na lini,…Fhedzi, Ha ene, nga tshivhumbeo tsha muvhili; musi
A tshi vhuya nga u ralo, tshifhinga tsho fhela, U ḓo dzhia
Tshivhidzo Nae.
214 Fhedzi U fhano nga tshivhumbeo tsha Muya Mukhethwa, u
dzhena kha nṋe na ngomu haṋu, huno a ita mishumo yeneyo
mithihi Yawe. O ri, kha Yohane 14:12, “Uyo ane a tenda kha Nṋe,
mishumo ineNda ita u ḓo ralo-vho.”Naa izwo ndi zwone?
215 Huno arali Ipfi ḽi kha riṋe, nahone ri khou amba Ngoho,
huno ndi Ipfi ḽe A fulufhedzisela ṋamusi, zwenezwo a si Ipfi
ḽa Mudzimu “ḽi re na vhuhali u fhira banga ḽa mutsheahoṱhe,
nahone ndi Muṱalukanyi wa mihumbulo na zwine mbilu ya
fhima”? Naa Bivhili i a amba izwo? Naa vhaporofita vhoṱhe
a vho ngo kona u ṱalukanya mihumbulo ṱhalukanyoni ya—kha
ṱhalukanyo ya vhathu? Naa izwo ndi zwone? Mulandu? Ho vha
hu Ipfi ḽe ḽa vha ḽi khavho, Ipfi ḽa Mudzimu ḽa iḽo ḓuvha. Ni a
vhona? Iyo ndi nḓila ye vha khwaṱhisedzwa. Idzo dzo vha dzi
ndalukanyo dzavho. A hu na muthihi wavho we a wela kha
dzangano, namuthihi, a vho vhuya vha ralo. Ndalukanyo dzavho
dzo vha dzi vhushumeli havho.
216 Mudzimu o ri, “Arali ha vha na muṅwe vhukati haṋu,
a re wa muya kana muporofita, huno zwine a amba zwa
khunyelela, zwenezwo mu pfeni, ngauri Ndi nae. Fhedzi arali
zwi sa khunyeleli, zwo ralo, ni songo mu pfa.” Huno a zwi tei u
tou vha luthihi, zwi tea u isa phanḓa tshifhinga tshoṱhe; u bva
kha vhaporofita.
217 Hu na tshifhiwa tsha vhuporofita, tshi re tshivhidzoni,
Zwine zwa ḓo ṱolwa nga—nga vhaṱoli, phanḓa ha musi zwi tshi
nga ambiwa kha tshivhidzo, a hu na zwiṅwe. “Kha zwi vhe
phanḓa ha vhahaṱuli vhavhili kana vhararu, huno zwenezwo zwo
vhudzwa ene.”
218 Fhedzi muporofita o bebwa e muporofita, o tiwaho, o tiwa.
“Yeremia,” Mudzimu o ri, “phanḓa ha musi u tshi vhumbiwa
mbumbeloni ya mme au, Ndo u ta muporofita kha lushaka.”
Yohane Mulovhedzi, miṅwaha ya maḓana a sumbe na fumimbili
phanḓa ha musi a tshi bebiwa, “O vha e ipfi ḽa muṅwe a
no khou huwelela sogani, ‘Lugisani nḓila ya Murena.”’ Ni a
vhona? Ngoho.

219 Dzhielani nzhele, zwino, musi Yesu o vha e fhano kha ḽifhasi,
O itela phodzo na tshidzo. Naa ri a tenda izwo? Yesu o vha a
nga si ḓe madekwana a ṋamusi huno a ni tshidza; O no zwi ita.
Mbudziso ya tshivhi yo ladzwa. Ndi ene Ngwana ya Mudzimu i
no dzhia, yo ṱusa zwivhi zwa shango. “O no rungelwa vhutshinyi
hashu. Nga ntho Dzawe ro no fhodzwa.” Ndi ḽikhathi ḽo fhiraho.
A hu londwi uri no vha ni tshi ḓo zhamba zwingafhani, na uri
no vha ni tshi ḓo ṱavha mukosi u gumafhi, izwo zwi nga si farise
tshithu u swika ni tshi zwi ṱanganedza.
220 “Huno Ndi Tshifhe Muhulu o dzulaho kha tshanḓa tshauḽa
tsha Muhulwane ngei Nṱha, u rabelela u ḓibula hashu.” Ni teya
u zwi ṱanganedza na zwi bula. Ni a vhona, izwo ndi zwone. Nga
nḓila i fanaho nga phodzo.
221 Fhedzi mini-ha arali O vha o ima hafha madekwana a
ṋamusi, o ambara iyi suthu ye A nṋea yone? Naa O vha a tshi
ḓo itani mudubani wa thabelo? Naa no vha ni tshi ḓo ḓivha hani
uri ho vha hu Yesu? Ni a vhona? Zwino, u ya nga hune muṅwe
muthu a ḓa huno a ri, “Yesu, naa U ḓomphodza?”

O vha a tshi ḓo ri, “Ndo no ḓi zwi ita.”
222 Zwino arali o vha e na mavhadzi a zwibigiri tshanḓani
tshavho; huno nnyi na nnyi o vha a tshi nga vha nazwo, ni a
vhona, vhadzi ḽiṅwe na ḽiṅwe ḽo vha ḽi tshi ḓo vha.
223 Fhedzi ndi mini, ni ḓivha hani, ni ḓivha uri ndi lushaka-ḓe
lwa muṱokola? Ndi lushaka lwa vhutshilo lune wa vha nalwo
ngomu hawo. Huno muṱokola muṅwe na muṅwe, arali wa u
thoma…Davhi ḽa u thoma ḽi bvaho kha uyo Muṱokola, Yesu
Kristo, vho ṅwala Bugu yaMishumomurahu hawo. Naa izwo ndi
zwone? Arali I tshi bveledza iṅwe, vha ḓo ṅwala iṅwe Bugu ya
Mishumo. Ngauri arali ya aṋwa nḓirivhe, ḽa u thoma, tshifhinga
tshi no tevhela ḽi nga si vhe na zwikavhavhe. Fhedzi, tsinde
ḽa tshikavhavhe ḽi nga tshila ngomu henefho, ndi mutshelo wa
siṱirasi. Fhedzi ḽi khou tshila nga ḽone ḽiṋe; ḽi ḓo dzulela u
bveledza makara, ndi tsinde ḽo ṱumetshedzwaho khaḽo. Fhedzi
arali Muṱokola wone uṋe u tshi bveledza davhi, ḽi ḓo aṋwa
mutshelo vhunga wa u thoma wo ita, ngauri hu ḓo vha Vhutshilo
vhu re kha Yesu Kristo vhu no ḓo vha kha uyo muṱokola. Izwo
ndi zwone.
224 Yesu o ri, “A tendaho kha Nṋe, mishumo ine Nda ita u ḓo
ralo-vho.” Zwino arali O vha e fhano, U ḓo ḓivhea nga Vhutshilo
Hawe, na nga zwithu zweA fulufhedzisela itshi tshikhathi.
225 Ndi vhangana vhe vha vha vhe fhano madekwe, kha ri
vhone tshanḓa tshaṋu. Zwavhuḓivhuḓi vhoinwi noṱhe, ndi a
humbulela. Zwo luga. Zwino hu na vhathu…
226 Muṅwe na muṅwe kha uyo muduba, u ya nga hune nda
ḓivha, ndi mutsinda tshoṱhe-tshoṱhe kha nṋe. Arali izwo zwi
zwone, imisani tshanḓa tshaṋu. Muṅwe na muṅwe ndi…Naa ni
mutsinda? [Muthu u ri, “Ee.”—Mudz.]

227 Ndi vhangana nnḓa afho vhane vha vha vhatsinda kha nṋe?
Zwo luga. Tshithu fhedzi tshine nda ni humbela u ita ndi u vha
na lutendo huno nda tenda uri ndo ni vhudzaNgoho.
228 Zwino, sedzani, Kristo o fulufhedzisa izwi zwithu u itela
maḓuvha a u fhedzisela. Zwino, ndi a zwi ḓivha uri no vha
na vhakundi vhahulwane hafha ḓoroboni, khaṅwe Oral Roberts
na, oo, vhunga muna wa vhaṋe Jack Coe na avho vhanna
vhahulwane vha lutendo; vho tshila tshifhinga tshavho. Fhedzi
elelwani tshiga tsha u fhedza tshe shango ḽa Vhannḓa ḽa
tshi vhona musi murwa o fulufhedziswaho a sa athu swika
tshifhingani tsha Abrahamu, ane a vha khotsi a vhoṱhe, huno
Yesu o fulufhedzisa zwenezwo zwithihi; tshiga tsha u fhedza
tshe tsha sumbedzwa kha Tshivhidzo tsho nangiwaho, zwino
elelwani, ho vha hu na Muthihi. Vhavhili vho tsela fhasi huno
vha rera ngei Sodoma, na khathihi a vho ngo sumbedza itshi
tshiga; nahone tsho ralo ṋamusi. Fhedzi kha Tshivhidzo tsho
vhidzelwaho nnḓa, tshiga tsho sumbedzwa; huno ngauralo Yesu
o porofita uri tshi ḓo vha zwenezwo zwithihi, ni a vhona,
Mudzimu o vhonadzwa ṋamani, ni a vhona, a tshi ṱalukanya
mihumbulo i re mbiluni. Ni a vhona? Zwino, izwo O zwi
fulufhedzisa! “Maṱaḓulu na ḽifhasi zwi ḓo kundelwa, fhedzi Iḽo
a ḽi nga ḓo ralo.”
229 Zwino arali A tshi ḓo zwi vhonadza izwo, u sumbedza uri U
hone fhano, ndi vhangana vha vhoinwi vhane na ḓo Mu tenda u
itela phodzo yaṋu na tshiṅwe na tshiṅwe tshine na ṱoḓa?
230 Zwino, Murena Yesu, zwino zwi kha Iwe, Khotsi. Tshiṅwe
na tshiṅwe tshine lufuno Lwau lwa vha tshone, i ri zwi itwe.
Ndi nṋe mulanda Wau. Avha ndi vhalanda Vhau vhoṱhe, kana
vhunzhi havho ngomu hafha. I ri ni avho vha si vhalanda Vhau,
nga Vhuhone Hau…vha tshi ḓivha uri khamusi phanḓa ha
matsheloni vha ḓo tea u sedza kha tshifhaṱuwo Tshavho. Zwino
U nga vha setshelela nga tshilidzi, fhedzi zwenezwo U ḓo vha
muhaṱuli wavho.
231 Zwi tendele zwi bvelele, Murena, uri Yesu u ḓo ḓa vhukati
hashu, madekwana a ṋamusi, huno a ita nahone a ita vhunga
O ita u vhambwa Hawe hu sa athu swika; zwi ḓo vha vhuṱanzi
kha riṋe, phanḓa ha vhurereli hoṱhe ha vhuhedeni, uri Mutshidzi
washu ho ngo fa, fhedzi o vuwa vhafuni. Huno nga murahu ha
miṅwaha ya zwigidi zwivhili, U kha ḓi tou tshila madekwana a
ṋamusi sa zwe A vha e zwone tshifhingani itsho. Huno ngavhe
riṋe, vhunga avho vha bvaho Emausi, ri tshi ri, “Naa mbilu
dzashu a dzo ngo swa ngomu hashu, musi A tshi amba na riṋe
nḓilani?” Litsha Vhuhone Hau vhu ḓivhee. Ngavhe ri tshi U
vhona, madekwana a ṋamusi, nga Maanḓa a mvuwo Yau. Huno
zwenezwo ngavhe vhathu vha tshi tenda-ha, Murena, nga nṱhani
ha Vhuhone Hau vhuhulwane. Ri zwi humbela nga Dzina ḽa Yesu
Kristo. Amen.

232 Zwino ndi dzhia muya muṅwe na muṅwe…Muṅwe na
muṅwe waṋu ndi muya. Elelwani, a ni athu mmbona; ni vhona
uyu wo ṱahalaho afha une wa ṱanziela iḽi Ipfi. Zwino iḽi Ipfi
ḽi khou bva ha Mudzimu, kana a si ḽone, u fana na ḽaṋu. Heḽi
ipfi ḽo tou ḓala u mona na gwati, ḽine nda ḓo ḽi kokodza ḽiṅwe
ḓuvha u itela ḽiswa ḽine a ḽi nga aluwi. Fhedzi, khonani, muṅwe
na muṅwe, muya. Ngauralo musi ni tshi sudzuluwa, ni a vhona,
musi ni na ndango henefho, ni a vhona, zwi a thithisa. Itonu
dzula ni dzike vhukuma, ni vhe thabeloni. Ndi ṱoḓa inwi…Arali
Mudzimu a tshi ita tshiṅwe tshithu, ri tea u livhuwa Khae. Zwa
vhukuma. Mu rendeni, zwenezwo ivhani a ṱhonifhaho nahone ni
sedze. Itonu dzula ni dzike vhukuma, huno ni tende nga mbilu
yaṋu yoṱhe.

233 Zwino vhoinwi nnḓa hafho vhane a vha na garaṱa dza
thabelo, hu si na ndavha uri ni gai, itanu tenda huno ni ambe
hezwi, “Murena Yesu, zwe a ri vhudza zwone, zwi kha Bivhili.
Riṋe…ndi a ḓivha uri izwoWo zwi fulufhedzisa, huno ndi a zwi
ḓivha uri hu tea u vha Iwe. Hu nga si vhe uyo munna; ndi munna
a no nga nṋe, kana vhunga munna wanga, kana vhunga murwa
wanga, kanamukomana, kana vhaṅwe-vho.”Ni a vhona?

234 Fhedzi tshifhiwa a si tshiṅwe tshithu, lufhanga, lune na
dzhia huno na ya na ita zwithu ngatsho, tshifhiwa. Ḽiṅwe ḽa haya
maḓuvha, ndi khou ya u ḓiwanela dennde ḽihulu huno nda ḓa
ḓoroboni, huno nda tou dzula lwa miṅwedzi nga tshifhinga, ni
a vhona, nahone nda funza, naho. Tshifhiwa, tshi khou ḓibvisa
nḓilani, uri Mudzimu a kone u dzhena ngomu, vhonani zwine
A sumbedza, zwine A ita. Tshifhiwa a si, “Ndi na maanḓa a u
ita izwi, ndi na maanḓa!” Maanḓa aṋu a tshifhiwa ndi u ḓibvisa
nḓilani. Huno tshifhiwa tshe Mudzimu a ni ṋea, tshi shuma nga
kha izwo zwenezwo, ni a vhona, nga murahu ha musi no bva
nḓilani. Ni a vhona?

235 Zwino, ndi nga si Mu ite uri a mmbudze tshithu. U tea u zwi
ita. Zwino u vhulunga tshifhinga…ndo lenga vhukuma.

236 Fhedzi iḓani hafha, mufumakadzi, ndi ṱoḓa ni tshi ima
henefha. Ndo vha ndi tshi khou amba zwikhathinyana zwi si
gathi zwo fhiraho nga ha musadzi ngei…tshisimani. Naa no
vha ni fhano madekwana o fhiraho? [Khaladzi u ri, “Hai, muṋe
wanga.”—Mudz.] No vha ni siho fhano. Naa no no vhuya na vha
kha muṅwe wa miṱangano murahu? [“Hai, muṋe wanga.”] A zwi
athu vhuya zwa ralo u rangani. Ulu ndi lwa u thoma lwawe. Ri
vhatsinda. O vha a siho fhano madekwe. Na khathihi ho ngo vha
na dzindaela khazwo. A hu na tshithu nga nnḓa ha u tou ima
hafha. [“Izwo ndi zwone.”] Zwino ro ima. Ni a elelwa nganea
ya musadzi tshisimani? [“Ee, muṋe wanga.”] Ho vha hu tshiṅwe
tshithu tshiṱuku tsho aṱamaho ngaurali, hunoMunna namusadzi
vho ṱangana lwa u thoma havho vhutshiloni.

237 Zwino, uyu musadzi o vha e ngomu, o vha e kha…O vha e
kha ṱhoni. O vha o no mala zwifhinga zwinzhi, huno o—huno o
vha a tshi khou dzula na munna we a vha a songo malwa ngae,
huno—huno tsho vha tshi tshithu tsho vhifhaho nga maanḓa.
Huno Yesu a amba nae.
238 Zwino ni a elelwa, O ri, kha Yohane Mukhethwa 5:19,
“Ngoho, ngoho, Ndi ri kha inwi, Murwa a nga si kone u ita
tshithu nga Ene muṋe; fhedzi zwine A vhona Khotsi vha tshi ita,
hezwo Murwa u ya zwi ita.” Ngauralo-ha, na khathihi Yesu ho
ngo ita tshithu tshithihi hu si na u thoma a tshi vhona kha bono,
kana O amba tshiṅwe tshithu tsho khakheaho henefho. “Murwa
ha iti tshithu u swika A tshi vhonaKhotsi a tshi zwi ita u thoma.”
Hu si u Mu pfa; “u a Mu vhona a tshi zwi ita.” Huno zwenezwo
Khotsi…
239 O vha a tshi khou ṱoḓa u fhira nga Samaria. O vha a tshi
khou ya Yeriko, fhedzi A gonya nṱha Samaria, ḓorobo ya Sikara.
Huno A ṱangana na uyu musadzi, huno A thoma u amba nae u
swika A tshi wana he vhuleme hawe ha vha vhu hone. Zwenezwo
A mu vhudza vhuleme hawe, huno nga u ṱavhanya, ene e kha iyo
nyimele, o limuwa uri itsho tsho vha tshi tshiga tshaMesia.
240 Zwo luga, arali uyo e Ene mulovha, u ḓo vha A sa shanduki
ṋamusi, arali E a sa shanduki mulovha, ṋamusi, na lini na
lini. Naa izwo ndi ngoho, vhathetshelesi? [Tshivhidzo tshi ri,
“Amen.”—Mudz.] Ni a vhona?
241 Zwino ri khou ṱangana lwa u tou thoma. A thi Ene, huno
inwi a ni ene, fhedzi U kha ḓi vha Mudzimu. Izwo ndi zwone, ni
a vhona. Zwino arali ni tshi nga vha na lutendo kha—kha zwine
nda khou amba, kha Ipfi! Na khathihi a thi nga ambi tshithu
nga nnḓa ha tshi re kha iḽi Ipfi. A nga ḓi ita zwithu nga nnḓa ha
iḽo Ipfi; fhedzi tenda A tshi khou ita Izwo, ndi a ḓivha uri Izwo
ndi zwone, zwenezwo, ni a vhona. Huno zwino a ni nnḓivhi, a thi
ni ḓivhi.
242 Ngauralo-ha arali no vha ni tshi khou lwala, huno nda
vhea zwanḓa kha inwi, nahone nda ṱavha mukosi, vhunga uyo
swole ḽihulwane, Mukomana Roberts, kana vhaṅwe vha avho,
Mukomana Allen kana muṅwe wa avho vhanna, vheani zwanḓa
kha inwi huno ni ri, “Haḽeḽuya, Murena u a ni fhodza,” izwo ndi
zwavhuḓi. Inwi ni a zwi tenda izwo, huno zwi ḓo shuma. Ni a
vhona?Ni a vhona? Fhedzi zwinomini-ha arali O ima hafha huno
a amba tshiṅwe tshithu tshe na ita, kana tshiṅwe tshiitisi tshine
na khou lwala ngatsho, kana tshiṅwe tshithu tsho bvelelaho fhasi
nga kha vhutshilo, kana tshiṅwe tshithu tshe na vha ni songo tea
u tshi ita? Oo, uri izwo, ni ḓo zwi ḓivha uri izwo zwo ḓo tea u vha
zwone, henefho khagala kha ṱhalukanyo yaṋu tshifhingani itsho.
[Khaladzi u ri, “Ndi zwone.”—Mudz.] Ndi zwone.

Naa i ḓo ralo yaṋu, nnḓa afho?

243 Zwino ndi khou amba na musadzi nga ha mini? Ni a vhona,
na khathihi a tho ngo bvela phanḓa na uyomulaedzamadekwana
a ṋamusi (ndi tea u konḓelela), ni a vhona, zwi ḓo ntshandukisa
zwa dzhena kha u rera. Huno zwino teya u vhuya murahu kha
u ṱalukanya, u ḓigeḓa, u wana William Branham nga thungo
ha nḓila.
244 Ndi vhangana vho no vhonaho tshifanyiso tshe tsha dzhiiwa
afha ngei Houston? Huno inwi…I hafha. I nnḓa nga phanḓa
hafha zwino, ni a vhona. Izwo zwo nembelela henefho nga
thungo, vhukati hanga na musadzi, zwa zwino. Ngetsho, tshi
khoumona-mona. Arali musadzi o ṱoḓa u zwi ṱanziela; u a ḓivha,
kha mithethe i si gathi yo fhiraho, ho vha na tshiṅwe tshithu tshi
no nga vhuḓipfi havhuḓi vhukuma. [Khaladzi u ri, “Ee.”—Mudz.]
Arali izwo zwi zwone, imisani tshanḓa tshaṋu. [“Amen. Amen.”]
Ni a vhona? Ndi khou sedza henefho Khaḽo. Ni a vhona, ḽi nga u
tshila kha ḽiṅwe sia. Ndi khou I sedza, nga khamusadzi.
245 Zwino, mufumakadzi, tshithu tshithihi, u na mazhuluzhulu
o kalulaho. Huno izwo ndi zwe na ṱoḓa nṋe ndi tshi zwi rabelela.
Huno izwo zwi tou vha zwa mvelo zwi no vhanga zwa zwino nga
nṱhani ha itshi tshifhinga tsha vhutshilo tshine na khou tshila
khatsho, u wana hoyu murafho na zwiṅwe zwinzhi, izwo zwi ni
ita uri ni tshuwe.
246 Tshiṅwe tshithu, ni na tshiṅwe tshithu lurumbuni lwaṋu,
zwi—zwi nga zwipiḓa zwa muya, u fana, zwi ni vheya nga
thungo. Zwino naa izwo ndi zwone? [Khaladzi u ri, “Ee, muṋe
wanga.”—Mudz.] Imisani tshanḓa tshaṋu, arali izwo…[“Itsho
ndi—itsho ndi tshitatamennde tshi bvaho ha dokotela.”] Ni
a vhona?
247 Zwino, ni a vhona, zwino henefho izwo ndi hafhu, muṅwe
muthu u khou ri, “O humbulela.” Inwi, ndi khou yo vhidza uri
uyo ndi nnyi, nga ḽiṅwe ḽa aya maḓuvha, ni a vhona. Ni songo
zwi ita. Inwi ni nga si kone u ḓidzumba zwino, elelwani, ni a
vhona. I—Ipfi, Ḽi hafha, Ḽone ḽiṋe. Hu si nṋe, khonani; ndi tou
vha mukomana waṋu. Fhedzi Ipfi ḽi fhano.
248 Hafha, ndi muthu wavhuḓi, kha ri vhone arali ndo zwi
humbulela hezwo. A thi ḓivhi zwino zwe nda amba. Zwi ḓo tea
u ḓa nga kha iyo theiphi, ngauri ndi a zwi ḓivha. Zwino lwa
tshikhalanyana. Ee. Ee, u—u ya tshenuwa, zwine izwo ndi zwone
zwi bvaho kha tshi—tshifhinga, tshikhathi tshawe na zwithu.
Ene u…
249 Huno zwenezwo, tshiṅwe tshithu, no vha na—na muaro.
[Khaladzi u ri, “Ee, muṋe wanga, ndo ralo.”—Mudz.] Huno iḽo
ḽo vha ḽi fhungo ḽa tshisadzini, tshiṅwe tshifhinga tsho fhiraho.
Izwo ndi zwone. Izwo zwo ni ita uri ni tshuwe u fhira misi yoṱhe.
Izwo ndi zwone, a si zwone? [“Ee, muṋe wanga, ndi zwone.”]
Uh-huh, izwo ndi zwone. Huno izwo zwo ni ita uri ni tshuwe,
ngauri, nga tshino tshifhinga tsha vhutshilo, zwo ni ita uri ni

vhe na mazhuluzhulu manzhi. Zwino, ni elekanya uri ndi khou
zwi humbulela? [“Hai.”]

250 Ngetshi tshiṅwe tshithu. Hu na mu—musidzana a re na inwi,
musidzanyana. Huno u fhano, nahone u khou tambula ngamawi.
[Khaladzi u ri, “Ee. Amen.”—Mudz.] Naa izwo ndi zwone? O
dzula ngei nnḓa. Huno hu na musadzi, muṅwe musadzi, khonani
yaṋu, huno u na mutsiko wa muhumbulo [“Ee.”], u nga u tshuwa
huno zwenezwomuhumbulo. Naa izwo ndi zwone? [“Haḽeḽuya!”]
Zwino musi ni tshi humela murahu, vheani sagaduku itsho
khavho; mawi a ḓo ṱuwa huno u ḓo zwi kunda, huno ni ḓo fhola.
Tshimbilani, ni tshi tenda ngaDzina ḽaMurena Yesu.

251 Naa ni a tenda? Uyo o vha e Yesu mulovha, uyo ndi Yesu
ṋamusi! Inwi ni tea u ḓivha uri uyo ndi Muṅwe muthu, ni a
vhona. Iina. Muṅwe muthu u na. Zwino, henefho, sedzani, izwo
zwo vha zwi murahu hanga. Ni a vhona? Ni a vhona? A si…Ndo
kundelwa u ita hezwo. Inwi—inwi ni a ḓivha uri hu tea u vha
maṅwe Maanḓa, a ni ralo? Naa ni a tenda uri ndi Murena Yesu, u
ya nga pfulufhedziso Yawe?Murena a ni fhaṱutshedze.

252 Hu ita hani, mufumakadzi? Ndi mutsinda kha iwe, na nṋe-
vho. A thi ni ḓivhi. Na khathihi a thi athu ni vhona vhutshiloni
hanga. Ri vhatsinda. Uyu ndi muṱangano wa tshifhinga tshashu
tsha u thoma, u ya nga hune nda ḓivha. Fhedzi zwino arali
Murena Yesu a tshi tea u mmbudza tshiṅwe tshithu nga ha inwi
muṋe, itsho tshiṅwe tshithu tsho raloho mufumakadzi henefho,
tshiṅwe na tshiṅwe tshe tsha vha tshi tshone, naa ni ḓo tenda
uri ho vha hu Murena Yesu vhudzuloni ha…A hu nga vhi nṋe,
inwi ni a ḓivha. Huno zwino no vha ni tshi nga kona, vhunga
Vhafarisei, na ri, “Ndi Belesebulu, muyamuvhi.”

253 Huno ngauri vho amba uri Muya wa Mudzimu, we wa vha
u tshi khou ita uyo mushumo Khae, wo vha u “muya muvhi,”
ho vha hu u nyefula ha u lwa na Muya Mukhethwa, zwine a zwi
nga hangwelwi musi Iḽi ḽi tshi ḓa kha ḽino ḓuvha. Ndi ngazwo
ulu lushaka lu tshi ima khaṱhuloni ṋamusi. A si tshithu tsho
salaho khazwo nga nnḓa ha khaṱhulo. Ḽo ḓala nga Jack Rubys,
na zwiṅwe zwinzhi, ngauralo zwi nga si vhe tshiṅwe tshithu
tshine tsha itea khayo fhedzi khaṱhulo.

254 Zwino ni a lwala. No vha ni kha dokotela. O vha a tshi ḓo
tsivhudza muaro zwa vhukuma. Uyo muaro u kha donngana.
Izwo ndi ngoho, a si zwone? [Khaladzi u ri, “Amen.”—Mudz.]

255 Ngetshi tshiṅwe tshithu. Ni ṱoḓa ṱhoḓea yamuya…Ano ngo
vha na vhuḓipfi ho lugaho. No nga ni a ṱanzwiwa, zwiṱuku, huno
ni ṱoḓa u vhuya murahu. Zwo luga, no humela murahu zwino.
Zwino ṱuwani, ni tshi tenda nga mbilu yaṋu yoṱhe, huno ni ḓo
vha na mutakalo, nga Dzina ḽa Yesu Kristo. Zwivhi zwaṋu zwo
hangwelwa inwi. Zwino ṱuwani, ni tshi tenda.

256 Zwino, na khathihi a tho ngo ri, “zwivhi zwo hangwelwa.”
O amba izwo. Ni a vhona, ho vha hu si nṋe. Ho vha hu Ene, ni
a vhona.
257 Naa ni a tenda? Zwino zwi tea u ita vhoinwi vhaṅwe noṱhe
itanu ḓivha uri ndi Ene hafha. Naa izwo a si zwone? Arali ni tshi
nga tou tenda! Itonu vha na lutendo. Ni songo timatima. Ivhani
a ṱhonifhaho huno ni tende Mudzimu. Zwino, ni a vhona, ni kha
Vhuhone Hawe.
258 Zwino, arali vhuṅwe ha uvho vhuṱalukanyi ho ita uri Murwa
wa Mudzimu a ri, “maanḓa o bva,” naa ni elekanya uri zwi ḓo
itani kha nṋe, muitazwivhi o tshidzwaho nga tshilidzi Tshawe?
Ni a vhona? Zwi ḓo vha nga u ralo, ni a ḓivha zwine zwa ḓo
vha zwone.
259 Lwa tshifhinganyana, a si musadzi. Ni ri, inwi we na
fhodziwa, henefho, mufumkadzi, ni tshi humela murahu kha
tshidzulo tshaṋu, sedzani kha nṋe lwa tshikhalanyana. Hu na
mu—munna o dzulaho henefho phanḓa haṋu henefho, a re na
vhuleme ha sainasi, o dzula henehafho. Iina. Naa ni a tenda uri
Mudzimu u ḓo ni ṋeamutakalo? Ni a ralo? Zwo luga.
260 Mmbudzeni tshe a kwama. A thi ḓivhi uyo munna, na
khathihi a thi athu mu vhona vhutshiloni hanga. Arali izwo zwi
zwone, dzungudzani tshanḓa tshaṋu, arali ri vhatsinda.
261 Zwino, sedzani, uri ni kone u ḓivha tshiṅwe tshithu-vho.
Mufumakadzi wawe o dzulaho tsini nae henefho, naa ni a tenda
uri Mudzimu a nga mmbudza zwo khakheaho khae? Naa ni ḓo
ntenda uri ndi muporofita Wawe, kana mulanda Wawe? Naa ni
ḓo zwi ita?
262 U na biso ḽi re na vhuhali. Arali izwo zwi zwone, imisani
tshanḓa tshaṋu, mufumakadzi. Zwo luga. Zwino arali noṱhe ni
tshi ḓo tenda! No kwama Tshiṅwe tshithu. Tendani zwino, huno
i ḓo ni ṱutshela.
263 Naa ni a tenda Mudzimu? Ni songo timatima. Ivhani na
lutendo kha Mudzimu.
264 Ngoyumunna. A thi athu vhona uyumunna na khathihi. Ndi
muṱuku tshoṱhe kha nṋe, huno na khathihi a thi athu mu vhona
u rangani. Arali ri vhatsinda, muṋe wanga, nga tshashu, imisani
zwanḓa zwaṋu. Zwo luga. A thi athu vhuya ndamu vhona.
265 Zwino kha ri dzhie tshifanyiso, Bivhilini, kha ri dzhie
musi…musi Yesu a tshi ṱangana na Simoni Petro. Ndi ḓo mu
humbulela e munna tshiṅwe tshithu nga ha itsho tshikhathi,
mavhudzi awe o sekena, musi Yesu a tshi ṱangana nae. Zwino
sedzani. O amba nae.
266 Zwino, arali ndi sa ḓivhi uyo munna, na khathihi a thi athu
mu vhona, riṋe roṱhe ro imisa zwanḓa zwashu, ri vhatsinda
tshoṱhe. Zwino, vhaṅwe vho vha vhe vhasadzi, kha ri vhone nga
ha uyu munna.

267 Zwino inwi ni sedze kha nṋe, lwa tshikhathinyana fhedzi,
sa mukomana waṋu. Huno zwino arali Murena a tshi ḓo amba
tshiṅwe tshithu tshe na ita, kana tshiṅwe tshithu tshe na vha no
tea u vha no tshi ita, kana ho ngo tea u vha o ita, kana tshiṅwe na
tshiṅwe tshine tsha vha tshone, ni ḓo ḓivha uri ndi ngoho kana
hai. Ni ḓo ḓivha. Huno zwenezwo arali A tshi nga ni vhudza zwo
khakheaho kha inwi, kana tshiṅwe tshithu tshi re ṱhalukanyoni
yaṋu, zwine vhulwadze haṋu ha vha zwone, kana—kana tshiṅwe
tshithu tshi no nga tshenetsho, ndi ḓo ni vhudza tshiṅwe tshithu
tshine na—na ḓo ḓivha uri ndi ngoho kana hai. Zwenezwo arali
A tshi nga ni vhudza zwo iteaho, huno ni a ḓivha uri ndi ngoho
kana hai; arali A tshi ni vhudza zwine zwa khou ya u vha zwone,
zwenezwo ni a ḓivha uri izwo zwi tea u vha ngoho.
268 Zwino izwo zwi ḓo ita muṅwe na muṅwe ngomu hafha…
Itanu dzhia tshifhinga tshanga na uyumunna, huno ni ambe nae.
Hoyu ndi wa u thoma.
269 Zwino ni khou lavhelesa nga heyi nḓila, lwa tshikhalanyana,
musi ri tshi amba. Ngavhe Murena a tshi nthusa zwino. Huno ni
a tenda zwine Bivhili ya amba uri ndi ngoho? [Mukomana u ri,
“Ee, muṋe wanga.”—Mudz.]
270 Ni a tenda uri iyi ndi awara ine Yesu a ḓo ḓa; uri Tshivhidzo
tsho bva kha u itwa vho lugaho, khethefhadzo, ndovhedzo ya
Muya Mukhethwa, u tou fana na phiramidi yo raloho i no khou
ḓa? Huno zwino tombo ḽa nṱha ḽi khou ya u vha ḽo khunyelelaho
u swika, musi Tombo ḽa tshiuludza ḽi tshi ḓa, ḽi teya u ṱumana
naḽo. Mushumo u tea u thoma nga iyi nḓila, huno wa tou ḓa kha
vha si gathi tshifhinga tshoṱhe, u wana zwigwada zwiṱuku, na
tshigwada tshiṱuku, u swika Tombo ḽi tshi ṱangana na tshifhaṱo.
Ndi ene Tombo ḽa tshiuludza, ḽi dzhia tshifhaṱo tshoṱhe Nae, ḽine
ḽa vha Tshivhidzo. Vhone vhoṱhe vha ḓo takuwa, thwii murahu u
bva kha tshifhinga itshi tsha u thoma, u ya kha tsha vhusumbe,
huno vhoṱhe vha ya kha U Takulelwa Ṱaḓulu. Muṅwe na muṅwe
o vha ṋea ḓuvha ḽavho, huno vho vha vhe na vhashandululi
vhavho na vharengisi, na vhaṅwe-vho, vhoṱhe u tsa fhasi. Huno
iḽi ḓuvha ḽa u fhedzisela, ḽi dzhena kha goni hafhu, ḽine ḽa vha
murahu kha tshikhathi tsha vhuporofita, u ḓisa izwi fhethu
huthihi.
271 Naa izwo ni a zwi tenda, Ipfi na Tombo,Muṅwe a no khou ḓa?
[Mukomana u ri, “Ndi a ralo.”—Mudz.] Ni na vhuḓipfi havhuḓi
nga maanḓa kha inwi, muṋe wanga.
272 Zwino, vhuleme haṋu ndi mini, no vha na khombo. Kha
iyo khombo, no femela gese ya khaboni. Izwo ndi ngoho. Yo ni
vhaisa. Zwo ni dzhenisa mulimo tshivhindini tshaṋu, huno no
vha ni na vhuleme kha hezwo. No vha ni na thaidzo kha thumbu
yaṋu. No vha ni na thaidzo nga mbilu yaṋu. [“Ndi zwone.”]
Huno zwo ni ita uri ni vhe na mazhuluzhulu u swika ni tshi
ḓifhaṱela kha vhuḓinyadzi. Ni a ṱungufhadza, ni tea u humela

murahu mushumoni. Fhedzi ni khou ofha u humela murahu
mushumoni, ni khou ofha iyo gese ya khaboni. Fhedzi zwi khou
ya u luga. Zwino, elelwani, arali—arali Yesu Kristo a mmbudza
uri ni nnyi, ḓo…Zwino izwo zwithu zwo vha zwi ngoho, a si
zwone? Arali A tshi ḓo mmbudza uri ni nnyi, naa ni ḓo zwi
ṱanganedza na ḓivha, huno na humela murahu huno na vha wa
ṱhuṱhuwedzo yavhuḓi? Naa ni ḓo zwi ita? Dzina ḽaṋu ndi Vho.
Wagner. Humelani murahu, nḓilani yaṋu.
273 Naa ni a tenda zwino? Nga mbilu yaṋu yoṱhe, ni a tenda?
“Arali iwe wa nga tenda, zwithu zwoṱhe zwo ralo…Zwithu
zwoṱhe zwi a konadzea kha avho vhane vha tenda.”
274 Zwino ni a tenda uri Mudzimu u ḓo fhodza uvho vhuleme
ha tshisadzini? Zwino itanu ya kha puḽatifomo ni tshi ri…?…
Amen. Ni a vhona? Mudzimu a ni fhaṱutshedze.
275 Zwino, mufumakadzi, musi ni tshi vuwa nga matsheloni, no
oma, a ni koni na u mona-mona, vhulwadze ha marambo. Fhedzi
ni a tenda uri Mudzimu u ya fhodza vhulwadze ha marambo?
[Khaladzi u ri, “Ee.”—Mudz.] Zwo luga, tshimbila nḓilani yau,
u tshi ri, “Ndi a U livhuwa, Murena.” [“Fhedzi a—a tho ngo…
Ndi khou ṱoḓa phodzo u itela tsinga.”] Zwo luga, muṋe wanga,
ndi zwone zwe zwa vhanga vhulwadze haṋu ha marambo, ni a
vhona, ho vha hu tsinga dzaṋu. “Arali iwe wa nga tenda, zwithu
zwoṱhe zwi a konadzea,” fhedzi tsha u thoma ni tea u zwi tenda.
276 Naa ni elekanya mini, muṋe wanga? Naa ni a tenda nga
mbilu yaṋu yoṱhe? Naa ni a tenda uriMudzimu u fhodza vhuleme
ha mbilu huno a ni ṋea mutakalo? [Mukomana u ri, “Ngoho
itani!”—Mudz.] Zwo luga, bvelani phanḓa nḓilani yaṋu, ni ri,
“Ndi a U livhuwa, Murena Yesu.”
277 Zwino,mufumakadzi, no tsirwa ngamurunzi, izwo zwi amba
pfuko. Naa ni a tenda uriMudzimu u ḓo fhodza pfuko? [Khaladzi
u ri, “Ee.”—Mudz.] Zwo luga, zwi ṱanganedzeni nahone ni ye
nḓilani yaṋu, ni tshi ri, “Ndi a U livhuwa, Mudzimu a Funeaho,”
huno ni tende nga mbilu yaṋu yoṱhe.
278 Mudzimu a nga fhodza thaidzo ya thumbuni, kana tshiṅwe
tshithu-vho. Naa ni a tenda izwo? [Khaladzi u ri, “Ee, muṋe
wanga.”—Mudz.] Zwo luga, bvelani phanḓa nḓilani yaṋu, huno
ni takale, ni tshi ri, “Ndi a U livhuwa,Murena Yesu.”
279 Naa ni a tenda uri Mudzimu u ḓo fhodza vhuleme haṋu
ha tshisadzini, vhu no khou rotha? Zwo luga, bvelani phanḓa
nḓilani yaṋu, ni tshi ri, “Rendani Murena.” Tendani nga mbilu
yaṋu yoṱhe.
280 Naa ni a tenda uri Mudzimu u fhodza sainasi na asima,
na hezwi zwithu zwoṱhe, zwi a ni ṋea mutakalo? Tshimbilani
nḓilani yaṋu, ni tshi khou takala, ni tshi ri, “Ndi a U livhuwa,
Mudzimu a funeaho.”

281 Mini-ha arali ndi songo amba tshithu kha inwi, ndo tou vhea
zwanḓa kha inwi, no vha ni tshi ḓo zwi tenda? Nga Dzina ḽa
Murena Yesu, fhola. Tendai ngambilu yau yoṱhe.
282 Iḓani, mufumakadzi. Naa ni a tenda nga mbilu yaṋu yoṱhe?
Nyimele ya malofha na thaidzo ya mbilu, naa ni a tenda uri
Mudzimu u ḓo ni fhodza? Arali ni tshi ralo, bvelani phanḓa
nḓilani yaṋu, ni ri, “Ndi a U livhuwa, Murena Yesu,” huno ni
fhodzwe.
283 Zwo luga, muṋe wanga. Iḓani, mufumakadzi. Naa ni a tenda
uri Mudzimu u fhodza vhulwadze ha swigiri nahone o ṋea
vhathu mutakalo kha vhulwadze ha swigiri? [Khaladzi u ri,
“Ee.”—Mudz.] Zwenezwo bvelani phanḓa na nḓila yaṋu, ni tshi
ri, “Ndi aU livhuwa.” Tendani ngambilu yaṋu yoṱhe, ni a vhona.
284 Mudzimu u fhodza mazhuluzhulu na thaidzo ya thumbuni,
nae-vho. Naa ni a tenda uri U a ni fhodza? Tshimbilani
nḓilani yaṋu, no takala. Iḽani tshilalelo tshaṋu, huno ni vhe wa
tshivhindi tshavhuḓi.
285 Iḓani. Thumbuni ya mazhuluzhulu, nayo-vho. Naa ni a
tenda uri Mudzimu u ḓo ni fhodza? [Khaladzi u ri, “Ee, muṋe
wanga.”—Mudz.] Tshimbilani nḓilani yaṋu, huno ni ḽe, nahone
ni fhodzwe. Tendani nga mbilu yaṋu yoṱhe.
286 Ni n thaidzo ya mbilu, fhedzi ni do vha na vha na vhulwadze
ha marambo. Ni a tenda Mudzimu, Mudzimu u ḓo ni fhodza?
[Khaladzi u ri, “Ee, ndi a ralo.”—Mudz.] Tshimbila nḓilani yau,
huno u takale, huno u ri, “Ndi a U livhuwa,Murena.”
287 Thumbu ya mazhuluzhulu i tshi khou vhanga ṅwatela na
zwiṅwe. Ni a tenda uri Mudzimu u ḓo ni fhodza nahone a ni
fhodza? [Khaladzi u ri, “Ndi a ralo.”—Mudz.] Tshimbila nḓilani
yau, huno u ri, “Ndi aU livhuwa,Murena,” huno u fhodzwe.
288 Ni na zwithu zwinzhi, vhuleme ha mufumakadzi. Tshiṅwe
tsha zwithu zwihulu ndi thaidzo ya mbilu, u mona na mbilu
yaṋu. Naa ni a tenda uri Mudzimu u ḓo ni fhodza? Tshimbila
nḓilani yau, huno u takale, huno u ri, “Ndi a U livhuwa,
Murena.”
289 Naa ni a tenda uri Mudzimu u a fhodza vhulwadze ha
marambo? [Khaladzi u ri, “Ee, muṋe wanga.”—Mudz.] Bvelani
phanḓa na u tshimbila, huno vhulwadze ha marambo vhu ḓo vha
ho ṱuwa.
290 Naa ni a tenda nga mbilu yaṋu yoṱhe? Ni a vhona? Ngoho
izwo…
291 Zwino vhaṅwe vha vhoinwi nnḓa kha vhathetshelesi. Zwino
ivhani vho dzikaho. Ivhani vha ṱhompho, itonu dzula ni
tokomelwe, inwi tendani nga mbilu yaṋu yoṱhe zwino. Sedzani
nga iyi nḓila, tendani ngambilu yaṋu yoṱhe, vhaṅwe vha vhoinwi
vhathu ngeyo nnḓa vhane na sa khou yo vha mudubani wa
thabelo.

292 Hoyu mutukana muṱuku o dzulaho hafha fhasi, muthu
muṱuku wa u kwaṱha o dzulaho hafha. Naa a ni vhoni itsho
Tshedza khae? Muthu muṱuku u khou tambula nga thaidzo ya
tswio. Naa ni a tenda uri Mudzimu u ḓo fhodza thaidzo ya tswio,
murwa?Ni a zwi tenda? Zwo luga, imani ngamilenzhe yaṋu huno
ni ri, “Ndi a zwi tenda nahone nda zwi ṱanganedza.” Zwo luga.
Mudzimu a ni fhaṱutshedze. Bvelani phanḓa yaṋu…
293 Naa ni a tenda nga mbilu yaṋu yoṱhe? “Arali iwe wa nga tou
tenda, zwithu zwoṱhe zwi a konadzea.”
294 Mini-ha nga inwi no dzulaho fhasi henefho, na ḓa nṱha ni
na mutukana muṱuku huno na dzula fhasi? Naa ni a tenda, uvho
vhuleme ha iṱo, Mudzimu u ḓo fhodza vhuleme haṋu ha iṱo huno
a ni ṋea mutakalo? Ni a ralo? Zwo luga, ni nga vha na phodzo
yaṋu, na inwi-vho. Zwo luga. No tou dzula fhasi nga tshifhinga
tshone. Amen. Bvelani phanḓa. Ndi zwone. Ndi zwavhuḓi. Zwo
luga. Amen. Zwo luga.
295 Mufumakadzi a re tsini haṋu henefho, u na vhuleme ha ṱhoho
yawe. Naa ni a tenda uri Mudzimu u ḓo fhodza vhuleme haṋu
ha ṱhoho, mufumakadzi? [Khaladzi u ri, “Ndi a ralo.”—Mudz.]
Zwo luga. Musidzanyana waṋu u tambudzwa nga vhuleme ha
ṱhalukanyo. Izwo ndi zwone, a si zwone? Vheani tshanḓa tshaṋu
khae, huno ni tende, nahone u ḓo vha namutakalo, nae-vho. Naa
izwo ni a zwi tenda?
296 Uyu mufumakadzi a tevhelaho o dzulaho tsini, u khou
rabela, henefha tsini hawe. U khou rabela henefho nga nṱhani ha
haya ho vunḓeaho. Naa izwo ndi zwone, mufumakadzi? Imisani
tshanḓa tshaṋu. Tendani, huno haya haṋu hu ḓo vhuyedzedzwa
hafhu. Ivhani na lutendo.
297 Mufumakadzi o dzulaho tsini hawe u na tshizwimbo.
Naa ni a tenda uri Mudzimu u ḓo fhodza itsho tshizwimbo,
mufumakadzi? Imisani tshanḓa tshaṋu, i ṱanganedzeni.
298 Mufumakadzi o dzulaho tsini hawe u na vhuleme hamukulo.
Naa ni a tenda uri Mudzimu u ḓo fhodza mukulo waṋu,
mufumakadzi? Imisani tshanḓa tshaṋu.
299 Naa thaidzo ndi mini kha vhoinwi vhathu? Naa a ni vhoni
uri Yesu Kristo…Kha ri ime nga milenzhe yashu. Imani nga
milenzhe yaṋu huno ni ṱanganedze Yesu samufhodzi waṋu.
300 Oo Ngwana ya Mudzimu, nga Dzina ḽa Yesu Kristo, fhodza
muthu muṅwe na muṅwe hafha, u itela vhugala Hau. 

